
ብስሕበት ዘይጽሎ ኣሎዶ፧ብስሕበት ዘይጽሎ ኣሎዶ፧ ጥረ-ስጋ ምብላዕ . . .!?ጥረ-ስጋ ምብላዕ . . .!? ቃል ኪዳን ክቡር’ዩቃል ኪዳን ክቡር’ዩ
“ኩሉ ግዜ “ኩሉ ግዜ 

ንኣእምሮኻ ከም ንኣእምሮኻ ከም 
ዝበልካዮ ኢኻ ዝበልካዮ ኢኻ 

ትኸውን”ትኸውን”

ላዕለዎት ልኡኻት ኤርትራን ኣመሪካን፡ ርክባት ኣካዪዶም
ሚኒስተር ጉዳያት ወጻኢ ኣቶ ዑስማን 

ሳልሕ ዝመርሖ ልኡኽ ኤርትራ፡ ምስ 

ምኽትል ጸሓፊ ክፍሊ ጉዳያት ወጻኢ 

ኣመሪካ ንፖለቲካዊ ጉዳያት ኣሊሰን 

ሁከር፡ ከምኡ’ውን ምስ ተሓጋጋዚ 

ጸሓፊ ጉዳያት ኣፍሪቃ ፍራንክ ጋርስያን 

ካልኦት ሓለፍቲ ናይ’ቲ ክፍሊን 

ተኸታተልቲ ኣኼባታት ኣካዪዱ።

ኣብ’ዚ ድሕሪ ምልዓል በይናዊ እገዳ 

ኣመሪካ ኣብ ልዕሊ ኤርትራ ንፈለማ 

ግዜ ዝተገብረ ኣኼባ፡ ሚኒስተር 

ዑስማን ኣብ ዘቕረቦም ነጥብታት፡ እዚ 

ርክብ’ዚ ብቓልን መንፈስን ምልእኣኽ 

ደብዳበታት ፕረዚደንት ኢሳያስ 

ኣፈወርቂን ፕረዚደንት ዶናልድ 

ትራምፕን ዝካየድ ዘሎ ዕቱብ ርክብ 

ምዃኑ ድሕሪ ምብራህ፡ ምምሕዳር 

ፕረዚደንት ትራምፕ ነቲ ኣቐዲሙ 

ብምምሕዳር ባይደን ዝተስገደደ 

ዘይፍትሓውን ዘይምኽኑይን እገዳ ኣብ 

ልዕሊ ኤርትራ ምልዓሉ ዝምስገንን 

ዘተባብዕን ምዃኑ ብምጥቃስ፡ እዚ ኣኼባ 

ከም ፈላሚ መጠን፡ ኣብ ዝምድናታት 

ክልቲኤን ሃገራት ሓድሽ ምዕራፍ 

ክኸውን ዘለዎ ተስፋ ገሊጹ። 

ሚኒስተር ዑስማን ሳልሕ ኣብ ዘቕረቦ 

መዛተዪ ነጥብታት፡ ድሌት ኤርትራ 

ኣብ ሞንጎ ክልቲኤን ሃገራትና ሃናጺን 

ኣብ ምክብባር ዝተሰረተን ዝምድናን 

ንጹህ ሽርክነትን ምምስራት፣ እዚ 

ሓድሽ ምዕራፍ ነቲ ዝተኸስረ ዕድላት 

ዘከሓሕስ ክኸውን፣ ከምኡ’ውን ኣብ 

ረድኤት ዘይኮነ ኣብ ንግድን ወፍርን 

ማእከል ዝገበረን ዘይተበርበሩ ዕድላት 

ንምምዝማዝ ዕድል ዝፈጥርን ክኸውን 

ምዃኑ ኣነጺሩ።

ብዝሓለፉ ምምሕዳራት ዝተገብሩ 

ጸቐጥቲ ፖሊሲታት ዳግማይ ክረኣዩ፣ 

ዝግባእ መአረምታ ተገይሩሎም ድማ ነዚ 

ሓድሽ ምዕራፍ ክኸፍት ንጽበዮ ንዘሎና 

መድረኽ ጥጡሕ ባይታ ከምዝፍጠር 

ንምግባር፡ ኣመሪካ ኣድለይቲ እወታዊ 

ውሳነታት ክትወስድ ዘዘኻኸረ 

ሚኒስተር ዑስማን፡ ኤርትራ ኣብ ዞባዊ 

ጸጥታን ሰላምን ምቕሉልን ኣዝዩ 

ኣገዳስን ተራ ትጻወት ከምዘላ፣ ኣብ ዞባ 

ቀርኒ ኣፍሪቃ፡ ቀይሕ ባሕሪ፡ መሽመጥ 

ዓደንን ተፋሰስ ኒልን ዘለዋ ሃገራት፡ 

ኣብ ምኽባር ልኡላውነት፡ ግዝኣታዊ 

ሓድነትን ማዕርነትን ዝተሰረተ ዝምድና 

ንምምዕባል ትሰርሕ ምህላዋ ብምንጻር፡ 

ኣመሪካ ነዚ ቅኑዕ ፖሊሲ ደገፋ 

ክተርኢ፣ መዳውብቲ ሃገራት ቀይሕ 

ባሕሪ ተሓባቢረን ሓላፍነት ምርግጋእ 

ቀይሕ ባሕሪ ክወስዳ፣ ካልኦት ሃገራት 

ድማ ሓገዝ ኣብ ዝድለየሉ ጥራይ ደገፍ 

ክገብራ ኣተሓሳሲቡ።

ምኽትል ጸሓፊ ክፍሊ ጉዳያት ወጻኢ 

ኣመሪካ ንፖለቲካዊ ጉዳያት ኣሊሰን 

ሁከር ብወገና፡ እዚ ድሕሪ ነዊሕ ግዜ 

ዝካየድ ዘሎ ርክብ፡ ከፋቲ በሪ ክኸውን 

ዝጽበይዎ ኣገዳሲ ርክብ ምዃኑ፣ ኣመሪካ 

ኣብ ልዕሊ ኤርትራ ተነቢሩ ዝጸንሐ 

በይናዊ እገዳ ክለዓል ዝወሰነትሉ ቀንዲ 

ምኽንያት ድማ፡ ፕረዚደንት ትራምፕ 

ኣብ ሓባራዊ ረብሓ ዝተሰረተ ሽርክነት 

ንምምስራት ካብ ዘለዎ ክቱር ድሌት 

ዝብገስ ምዃኑን ዝምድና ክልቲአን 

ሃገራት ዳግም ንምብርባር ዝዓለመ ከም 

ዝዀነን ገሊጻ።

ሚስ ኣሊሰን ኣስዒባ፡ ከም ፈላሚ 

ርክብ፡ እቲ ብሚኒስተር ዑስማን ዝቐረበ 

ነጥብታት፡ ምስ’ቲ ምስ ኤርትራ 

ክዛረቡሉ ሒዞሞ ዘለዉ ነጥብታት 

ኣዝዩ ዝመሳሰል ብምዃኑ፡ ኣብ ዝመጽእ 

ርክባት ጭቡጥ ገስጋስ ንምግባር 

ዘኽእል ምዃኑ፣ እቶም ገና ምርድዳእ 

ዘድልዮም ነጥብታት ድማ፡ ኣብ ቀጻሊ 

ርክባት ብዘተ ክፍትሑ ከም ዝኽእሉ 

ብምእማት፡ ቀጻሊ ርክባት ንምክያድ 

ንኹሎም ዝምልከቶም ኣካላት 

መምርሒ ክትህብ ምዃና ኣፍሊጣ።

ምስ ተሓጋጋዚ ጸሓፊ ጉዳያት 

ኣፍሪቃ ሚስተር ፍራንክ ጋርስያ ኣብ 

ዝተገብረ ርክብ፡ ሚስተር ፍራንክ 

ተመሳሳሊ እወታዊ መግለጺ ኣብ 

ርእሲ ምቕራብ፡ ክልተኣዊ ዝምድና 

ኤርትራን ኣመሪካን ናብ ንቡር 

ንምምላስ ኣበርቲዑ ክሰርሕ ምዃኑ፣ 

እቲ ብወገን ኤርትራ ዝቐረበ መዛተዪ 

ነጥብታት ድማ፡ ምስ’ቲ ኣመሪካ ሒዛቶ 

ዘላ ቀዳምነታት ዝሰማማዕ ከምዝዀነን 

እቲ ብሕጂ ዝዳቐቕን ዝዓምቝን ዘተ 

ከኣ፡ ኣብ ሰለስተ ዓበይትን ኣገደስትን 

ጉዳያት ማለት ንግድን ወፍርን፡ ዞባዊ 

ጸጥታን ሰላምን፡ ከምኡ’ውን ዝተረፉ 

ዓንቀፍቲ ዝጸንሑ ውሳነታት ብዘተ ኣብ 

ምፍታሕን ዘተኰረ ከምዝኸውንን ምስ 

ኤርትራ ቀጻሊ ዘተን ገስጋስን ክገብሩ 

ድሌት ከም ዘለዎምን ኣረጋጊጹ።

ኣህጉራዊ መዓልቲ ናይ ዕድመ ሰብ ጸጋ፡ ብደረጃ 
ሃገር ኣብ ዒላበርዕድ ተዘኪራ

ኣህጉራዊ መዓልቲ ናይ ዕድመ ሰብ 
ጸጋ፡ ብደረጃ ሃገር “ናይ ዕድመ ሰብ ጸጋ፡ 
ምንጪ ትውፊት ባህልን ክብርታትን” 

ብዝብል ቴማ፡ ብ1 ጥቅምቲ ኣብ 
ዒላበርዕድ ተዘኪራ።
ኣብ ምምሕዳር ዞባ ዓንሰባ ዋና 

ዳይረክተር ክፍሊ ማሕበራዊ 
ኣገልግሎት ኮሎኔል ተስፋጽዮን ግርማይ 
ኣብ ዘቕረቦ ቃል፡ ሕብረተሰብና ብዘለዎ 
ጭዋ ባህልን ክብርታትን፡ ንናይ ዕድመ 
ሰብ ጸጋ ዝግባእ ፍቕርን ሓልዮትን 
ከም ዝህብ ብምሕባር፡ እዚ ተዓቂቡ 
ክኸይድን ኣብ መነባብሮ ቅሱናት 
ንክዀኑ ግዳ፡ ናይ ነፍሲ-ወከፍ ዜጋ 

ጾርን ሓላፍነትን ከም ዝዀነ ኣስሚሩሉ።
ያታታትና ዓሚቚ ሞራላዊ 

መልእኽቲ ዘለዎ ምዃኑ ብምጥቃስ 
ድማ፡ ንኡስ ወለዶ 
ክምሃረሉን ክመራመረሉን፡ 
ተገዳስነትን ህንጡይነትን 
ንኸጥሪ ክስራሓሉ ተላብዩ።

ኮሎኔል ተስፋጽዮን ኣብ 
መወዳእታ፡ እቲ ኣጋጣሚ 
ከም መድረኽ ምውርራስን 
ምኹስኳስ ክብርታትን 
ብምዃን፡ ናይ ዕድመ 
ሰብ ጸጋ ሞሳ ድኻሞም 
ዝርእዩሉ ባይታ ንምርግጋጽ 
ከይተሓለልና ንምስራሕ፡ 
መብጽዓ እንኣትወሉ ዕለት 

ከም ዝዀነ ሓቢሩ።

ኣመሓዳሪት ንኡስ ዞባ ዒላበርዕድ ወ/ሮ 
ዓሻ ዓሊ-ኖር ብወገና፡ ናይ ዕድመ ሰብ 
ጸጋ ምንጪ እሩም ባህሊ፡ ክብርታት፡ 
እምነትን ሞራልን ብምዃኖም፡ ዝግባእ 
ክብርን ክንክንን ክግበረሎም ከም 
ዝግባእ ገሊጻ።

ኣብ’ቲ ኣጋጣሚ ብዝተረኽቡ ናይ 
ዕድመ ሰብ ጸጋ፡ ንባህሊ፡ ታሪኽን 
ክብርታትን ሕብረተሰብናን ኣገባባቱን 
ዝገልጽ ምስክርነት ቀሪቡ።

1 ጥቅምቲ - ኣህጉራዊ መዓልቲ ናይ 
ዕድመ ሰብ ጸጋ፡ ብደረጃ ዓለም ንመበል 
35፣ ብደረጃ ሃገርና ድማ ንመበል 31 
ግዜ ተዘኪራ።

ምምሕዳራዊ ምምሕዳራዊ 
ክፍልታት ክፍልታት 
ሚኒስትሪ ሚኒስትሪ 

ምክልኻል፡ ምክልኻል፡ 
ብውድድራት . . .ብውድድራት . . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ፋክስ. 127749 - ቍ.ሳ.ጶ. 247

ምልክታ 

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ተፈጥሮኣዊ ጽባቐና ካብ ዘበላሽዉ መመላኽዒታት ምጥቃም ንቆጠብ!
5ይ መልእኽቲ5ይ መልእኽቲ

ውሑስ ኣጠቓቕማ መመላኽዒታትውሑስ ኣጠቓቕማ መመላኽዒታት
 . ከም ሻምፖ፡ ኮንድሽነር፡ መለስለሲ ቆርበት (lotion); ንጸጉሪ ሕብሪ ዝህቡ ኬሚካላት፡ ዲዶራንት ወዘተ. ብዙሕ ኬሚካል 

ትሕዝቶ ኣለዎም። ስለዚ ኣብ ኣጠቓቕማ ጥንቁቓት ክንከውን ይግብኣና። መመላኽዒታት ካብ ኣብ ገበሮም ዝሕብርዎ መምርሒ 
ወጻኢ ኣይንጠቐመሎም። ቅልጡፍ/ዝበለጸ ውጽኢት ንምርካብ ብምባል ሓደ መመላኽዒ ምስ ካልእ ምትሕውዋስ ነወግድ። 
እንጥቀመሎም መመላኽዒታት ኩሉ ግዜ ጽሩያትን ኣብ ውሑስ ቦታ ዝተዓቀቡን ክኾኑ ይግባእ። ከምኡ’ውን ኣብ ከናፍርናን 
ኣዒንትናን እንጥቀመሎም መመላኽዒታት ምስ ዝኾነ ሰብ ኣይነካፍሎም። ኣብ ገጽ ዝልከዩ መመላኽዒታት ቅድሚ ምጥቃምና 
ኣብ ጉምቦ ኢድና ንፈትኖም። ብተወሳኺ መመላኽዒታት ካብቲ ዝሕብርዎ ገደብ ግዜ ወጻኢ ኣይንጠቀመሎም። ዝኾነ ለውጢ 
ኣብ ሕብሪ፡ መልክዕ ወይ ሽታ ምስ እንዕዘብ ብቕልጡፍ ምጥቃም ነቋርጽ።

   መልእኽቲ ካብ ፋርማስቲካዊ ማሕበር ኤርትራመልእኽቲ ካብ ፋርማስቲካዊ ማሕበር ኤርትራ

መዛዘሚ ቅነ መንእሰያት ን/ዞባ ጊንዳዕ፡ ኣብ ምምሕዳር ከባቢ ለዓይተን ተኻዪዱዜና

“ኮም ዝሰረቱ ውዳበና መሰረት 
ውሑስ ምዕባለና” ብዝብል ቴማ፡ ኣብ 
5 ምምሕዳራት ከባቢ ክካየድ ዝቐነየ 
ቅነ መንእሰያት ንኡስ ዞባ ጊንዳዕ፡ ብ28 
መስከረም ኣብ ለዓይተን መዛዘሚ 
ተገይሩሉ።

ዕላማ ናይ’ዚ ካብ ምምሕዳራት ከባቢ 
ሑጺት፡ እምባትካላ፡ ነፋሲት፡ ለዓይተንን 
ማይ ሓባርን ዝተዋጽኡ መንእሰያት 
ዝተሳተፍዎ መደብ፡ ዓቕምን ዝንባለን 
መንእሰያት ብምፍታሽን ተመኵሮ 
ዝለዋወጡሉ ባይታ ብምፍጣርን ኣካላውን 
ኣእምሮኣውን ብቕዓቶም ንምህናጽ 
ምዃኑ ተገሊጹ።

ኣብ’ዚ ንኣስታት ሓደ ወርሒ ዝቐጸለ 
ቅነ፡ 200 ደቂኣንስትዮ ዝርከብኦም 
ልዕሊ 370 መንእሰያት፡ ኣብ ስፖርታዊ፡ 
ባህላውን ትምህርታውን ውድድራት 
ከም እተሳተፉ፡ ክሳብ ምምሕዳራት ከባቢ 
ወሪዱ ዝካየድ ዘሎ ንጥፈታት ድማ፡ 
ኣተባባዒ ውጽኢት የመዝግብ ከም ዘሎ፡ 

ካብ ወደብቱ ዝተረኽበ ሓበሬታ የረድእ።

ሓላፊ ቤት-ጽሕፈት ሃማመተኤ ኣብ 
ንኡስ ዞባ ጊንዳዕ መንእሰይ ሳልሓዲን 
ዓሊ ብወገኑ፡ ሞያውን ዜግነታውን 
ኣስተምህሮታት፡ ስልጠና መሪሕነትን 
ምሕደራን፡ ዑደት ናብ ታሪኻዊ ቦታታን 
ማእቶታዊ ንጥፈታትን ኣካል ናይ’ቲ ቅነ 
ከም ዝነበረ ብምጥቃስ፡ ውዳበ መንእሰያት 
ንምሕያል ተራ ጸለውቲ ኣካላት ክሕይል 
ጸዊዑ።

ኣብ ቤት-ጽሕፈት ሃማመተኤ ዞባ ሰ/ቀ/
ባሕሪ ሓላፊ ፖለቲካን ውዳበን መንእሰይ 
ሱሌማን ዩሱፍን ጸሓፊ ህግደፍ ኣብ 
ንኡስ ዞባ ጊንዳዕ መምህር ደጀን ገብሩን 
ብግደኦም፡ ማሕበር ዓቕሚ መንእሰያት 
ንምብራኽን ብቑዕ ሞያ ዓጢቖም ነብሶም 
ክኽእሉን ዝውድቦ ንጥፈታት ኣድማዒ 
ውጽኢት ንኽርከቦ፡ ብውህደት ክስራሕ 
ኣዘኻኺሮም።

ኣብ’ቲ ኣጋጣሚ፡ ብጋንታን ብውልቅን 
ንዝተዓወቱ ሽልማት ተዓዲሉ።

ኣብ ንኡሳን ዞባታት ዓዲ-ቐይሕን ማይ-ምነን፡ ንጽጉማት 
ወገናት ደገፍ ተገይሩ

ጨንፈር ትምህርቲ ዞባ ጋሽ-ባርካ፡ ኣብ ኣተኣላልያን ምክትታል 
ጥዕናን ቈልዑ ዘተኰረ ኣስተምህሮ ወዲቡ

ጨንፈር ትምህርቲ ዞባ ጋሽ-ባርካ፡ ኣብ 
ኣተኣላልያን ምክትታል ጥዕናን ቈልዑ 
ዘተኰረ ኣስተምህሮ፡ ብ1 ጥቅምቲ ኣብ 
ባረንቱ ወዲቡ።

እቲ 80 ኣባላት ዝተሳተፍዎ 
ኣስተምህሮ፡ መምህራንን ኣብ መሪሕነት 
ዘለዉ ኣካላትን፡ ጥዕና ኣብ ትሕቲኦም 
ዝርከቡ ቈልዑን ሰራሕተኛታትን 
ብግቡእ ክከታተሉ፣ ንተመሃሮ ቈልዑ 
ስነ-ልቦናዊ ኣተኣላልያን ኣተሓሕዛን 
ክህሉ፣ ከምኡ’ውን ባህርያዊ ጸገማትን 
ንኣእምሮኣዊ ስንክልና ከቃልዑ ዝኽእሉ 
ጠንቂታትን ብምልላይ ውሑስ ጥዕና 
ንምርግጋጽ ዝዓለመ ምዃኑ፡ ኣብ 

ሚኒስትሪ ጥዕና ክኢላ ኣእምሮኣዊ ጥዕና 
ኣቶ ሰለሙን ነማርያም ገሊጹ።

ብቑዕ ኣእምሮ ዘለዎ ቈልዓ 
ንምዅስኳስ፡ ማዕረ-ማዕረ ኣካዳሚያዊ 
ትምህርቲ ኣገልግሎት ኣእምሮኣዊ ጥዕና 
ምትእትታው፡ ውጽኢት ትምህርቲ 
ንምምሕያሽ ኣብ ዝካየድ ጻዕሪ ኣበርክቶ 
ከም ዘለዎ ዝሓበረ ኣቶ ሰለሙን፡ 
መምህራን ናብ ዝተሓተ መሓውራት 
ምምሕዳር ብምውራድ ንዝቐሰምዎ 
ፍልጠት ከካፍሉ ተላብዩ።

እዚ ከም’ዚ’ሉ እንከሎ፡ ተሳተፍቲ - 
መምህራን ሞያዊ ብቕዓቶምን ደረጃ 

ትምህርቶምን ንኸማዕብሉ ምትብባዕ 
ክግበረሎም፣ ሞያዊ ስነ-ምግባር 
መምህራን ንምድንፋዕን ንምርግጋጽን 
ክስራሕ፣ ምቹእን ጥጡሕን ናይ 
ምምሃርን ምስትምሃርን ባይታ ክፍጠር፣ 
ከምኡ’ውን መምህራን ኣብነታውያን 
ዜጋታት ኮይኖም ሞያዊ ግዴታኦም 
ንኽፍጽሙ ዝግበር ጻዕሪታት ክሕይል 
ኣብ ዝብል ዛዕባታት ዘትዮም።

ሓላፊ ጨንፈር ትምህርቲ መምህር 
ያሲን መሓመድ፡ ውሑስ ጥዕና ተመሃሮ 
ቈልዑ ብምርግጋጽ ብቕዓት ትምህርቲ 
ንምሕያል፡ ህዝቢን መሻርኽቲ ኣካላትን 
ብውህደት ክሰርሑ ኣዘኻኺሩ።

ኣብ ንኡስ ዞባ ዓዲ-ቐይሕ ንጽጉማት 

ወገናት ናይ ናውቲ ትምህርቲ ደገፍ 

ክግበር ከሎ፡ ማሕበረ-ቍጠባዊ ጸገማት 

ዘለወን ስድራቤታት ድማ ብጥሪት 

ተጣዪሰን።

በዚ መሰረት፡ ቤት-ጽሕፈት ዕዮን 

ማሕበራዊ ድሕነትን ኣብ ከተማ 

ዓዲ-ቐይሕ ን128 ተመሃሮ ንዓመት 

ምሉእ ዘገልግሎም ናውቲ ትምህርቲ 

ከምዝዓደለ፣ ኣብ ምምሕዳራት ከባቢ 

መንደፈራ፡ ኢጊላ፡ ሕረት፡ ደምሒናን 

ደርዓን ንዝቕመጣ 11 ስድራቤታት 

ስዉኣት፡ ዘኽታማትን ስንኩላንን ድማ 

ብዋጋ 110 ሽሕ ናቕፋ ብጥሪት ከም 

ዘጣየሰ፡ ወኪል ኤሪና ሓቢራ። 

ሓላፊት ናይ’ቲ ቤት-ጽሕፈት ወ/ሮ 

መድሃኒት ግርማይ፡ እቲ ሓገዛት 

መቐጸልታ ናይ’ቲ ዓመት መጸ ዝትግበር 

መደባት ማሕበራዊ ድሕነት ከም ዝዀነ 

ብምጥቃስ፡ ውጽኢቱ ኣተባባዒ ከም 

ዝዀነ ሓቢራ።

ብኻልእ ወገን፡ ቤት-ጽሕፈት ዕዮን 

ማሕበራዊ ድሕነትን ኣብ ን/ዞባ ማይምነ፡ 

ን95 ተመሃሮ ናይ ናውቲ ትምህርቲ 

ሓገዝ ገይሩ።

ወኪል ናይ’ቲ ቤት-ጽሕፈት ወ/ሮ 

ሰናይት የማነ ኣብ ዝሃበቶ ሓበሬታ፡ እቶም 

ዝተሓገዙ ተመሃሮ ብቤት-ትምህርቲ 

ዝተለለዩ ምዃኖም ኣፍሊጣ።

ሱራፌል ተስፋብሩኽ
surafealtesfabruk@gmail.com

Jazzy: My father is pregnant, I will soon have 
brother.

Teacher: How can it be? It is not possible.

Jazzy: My mother had abdominal pain last 
month, than i got a little sister, now my father is 
undergoing the same pain.

ሜሪማናሜሪማና

ዳእላ ተመሃሮ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ርእስኻ ኣብ ኣፍ ኣንበሳ ባዕለኻ እንተ ኣእቲኻዮ፡ ምናልባት እቲ 

ኣንበስሳ እንተ ቈርጠመካ ኣይተማርር ኢኻ።”
- Agatha Christie

ስሕበት ሓደ ካብቶም ዝዓበዩ 
ሓይሊ ተፈጥሮ እዩ። ነገራት 
ክወድቁን ኣብ ዘለውዎ ክቘሙን 
የኽእሎም። ስሕበት ኣብ ኵሉ 
ይርከብ። ስሕበት ዘይብሉ ነገር 
የልቦን። ሓይሊ ስሕበቱ ግና ካብን 
ናብን ይፋላለ’ዩ። ኵሉ እንገብሮ 
ንጥፈታት ብስሕበት ይጽሎ፥ 
ክንጐዪ፡ ክንነጥር፡ ክንሕንብስ፡ 
ዋላ’ውን ጠጠው ኢልና ክንቀውም 
ኣብ ሓይሊ ተፈጥሮ ስሕበት ኢና 
እንምርኰስ። ስሕበት እንተ ዘይህሉ 
እዛ ዘለናያ ፕላኔት’ውን ከምዚ ዘላቶ 
ክትቀውም መኸኣለትዶ፧ እንድዒ! 
ብቐሊሉ ግና ብዘይ ስሕበት ወነንቲ 
እዚ ሕጂ ዘሎና ሓይሊ ዓጽሚ 
ኣካላት ኣይምሃለውናን። ማለት 
ኣዝዩ ድኹም ምዀነ ነይሩ። 
እዚ ከኣ ኣካላት ህይወታውያን 
ብስሕበት ከም ዝምእዘን የርእየና። 
ኣብ ምቕያስ መንገዲ ባቡር፡ 
ቅጥራን፡ መዐርፎ ነፈርቲ’ውን 
ከይተረፈ ንስሕበት ኣብ ግምት 
ኣትዩ እዩ ዝስራሕ።

ንሓይሊ ስሕበት ልክዕ ከም 
“ኤለክትሮማግኔት” ኣብ ባህ 
ዝበለና  ክንውልዖ ወይ’ውን 
ከነጥፈኦ ኣይንኽእልን፣ ዋላ’ውን 
ከም ኤለክትሪክሲቲ ከነምክኖ 
(ኒውትራላይዝ) ክንገብሮ ተኽእሎ 
የብልናን። ስሕበት ወናኒ የብሉን፡ 
እንትርፎ ባዕሉ። ሓይሊ ስሕበት  
ኣብ መንጎ ክልተ ወይ ካብ ክልተ 

ንላዕሊ ዝፍጠር ብውጥረት እዩ። 
ዓቐን እዚ ስሕበት እዚ ኸኣ ኣብ 
ክልተ ነገራት ይምርኰስ። እቲ 
ቀዳማይ ኣብ ክብደት እቲ ነገራት፡ 
እቲ ካልኣይ ከኣ ኣብ ርሕቀት 
ይድረኽ።

ከም ኵሎም ሓይሊታት፡ ሓይሊ 
ስሕበት’ውን ብጽምዲ እዩ ዝርከብ። 
ነፍሲ ወከፍ ነገር ኣብ ነንሕድሕዱ 
ቅልስ ስሕበት’ዩ ዘካይድ። ዋላ’ኳ 
መጠኑ ይፈላለ’ምበር ስሕበት 
መሬት ንዓና ክስሕበና እንከሎ፡ 
ብኣንጻሩ ኸኣ ንሕና ብስሕበትና 
ገይርና ንመሬት ንስሕባ 
ምዃንና’ዩ። ካብ መሬት ንላዕሊ 
ገጽና ኣብ እንዘለሉ ግዜ ብእኡ 
ኣቢልና ንላዕሊ ኣይንቕጽልን፣ 
ምኽንያቱ ሓይሊ ስሕበት መሬት 
ስለ ዝዓቢ ንስሕበትና ተቓሊሱ 
ናብታ ዝነበርናያ ከም እንምለስ 
ይገብር። እንተዀነ እቲ ቅልስ 
ወትሩ ኣብ ቦታኡ ኣሎ።

ጸሓይ ንመሬት ብዕጽፍጻፍ 
ስፍሓት ከም እትዓብያ ምስ 

እንግንዘብ፡ መጠን ስሕበታ ኸኣ 
ዓቢ ምዃኑ የረዳኣና። ክብደትን 
ስሕበትን ወርሒ ካብ መሬት 
ዝነኣሰ ኰይኑ፡ ስሕበት ወርሒ 1.6 
N/kg እዩ። እዚ ኸኣ 1/6 ካብ 
ናይ መሬት ስሕበት ከም ማለት’ዩ። 
ምኽንያቱ ስሕበት መሬት 
ብማእከላይ ገምጋም 9.8 N/kg 
ስለ ዝዀነ። ስለዚ ክብደት ናይ ሓደ 
ሰብ ኣብ ወርሒ 1/6 ናይ መሬት 
እንተ ዀይኑ፡ ክብደት ናይቲ ሰብ 
ኣብ መሬት 60 ኪሎ-ግራም እንተ 
ተመዚኑ ኣብ ወርሒኸ ክንደይ 
ኪሎ-ግራም ይኸውን ማለት’ዩ?

ርሕቀት’ውን ሓደ ካብ ወሳኒ 
ሓይሊ ስሕበት’ዩ። ካብ ምንጪ 
ስሕበት እንተ ደኣ ርሒቕና 
ዝተሓተ ስሕበት ክህሉ እንከሎ፡ 
ብኣንጻሩ ናብቲ ምንጪ እንተ 
ቀሪብና ኸኣ ዝለዓለ ስሕበት 
ይፍጠር። መሬት ናብ ናይ ዓቐን 
ወርሒ ዝኣክል እንተ ትጭበጥ 
ሓይሊ ስሕበት ምድሪ 14 ግዜ 
ናይዚ ሕጂ ዘሎዎ ስሕበት ምዀነ። 
ኣዝዩ ዓቢ ምዀነ  ማለት’ዩ። 
ምኽንያቱ ብዝያዳ ቅርበት  ዝያዳ 
ስሕበት ስለ ዝፍጠር። በዚ ኸኣ 
ክብደትና 14 ዕጽፊ ናይዚ ዘለዎ 
ምዀነ። ሓያልን ዱልዱልን 
ኣዕጽምቲ፡ ግዝፍን ትርን ክህሉወና 
ምደለና፣ ምእንታን ክንቀውምን 
ክንቀሳቐስን። ኣብ መሬት ምንባር 
ድማ ካብዚ ዘለዎ ኣዝዩ እተፈልየ 
ምዀነ። 

ሓይሊ ስሕበት ኣገዳሲ ዝኸውን 
እንተ ደኣ ኰይኑ፡ ሓደ ካብቶም ኣብ 
ምስሕሓብ ዘሎ ነገር ግዙፍ ምስ 
ዝኸውን’ዩ። ምኽንያቱ ምእኩል 
ዝዀነ ምንቅስቓስ ንኽፍጠር 
ስለ ዝሕግዝ። እንተደኣ ማዕረ 
ስሕበት ሃልዩዎም ግና ምንቅስቓስ 
ኣይህሉን። ሓይሊ ስሕበት ክንዕቅን 
እንተ ደለና ኣብ ሓደ ኪሎ-ግራም 
ክንደይ ዝኣክል ሓይሊ ተጽዕኖ 
(exert) ከም ዝገበረ ክንፈልጦ 
ኣለና። ስለዚ ስሕበት እዚ ኵሉ 
ጥቕሚ ዘሎዎ ብምዃኑ ኣዝዩ 
ኣገዳሲ ተፈጠራዊ ሓይሊ ይገብሮ። 

ቢታንያቢታንያ ተስፋጋብርተስፋጋብር

በላሕቲ እንዲኹም... 
እነሆ በሉ ፈተና!እነሆ በሉ ፈተና!

ግድልግድል ንብልሒ ተመሃሮ ዝሕግዝ ኣዘናጋዒ ግድላትንብልሒ ተመሃሮ ዝሕግዝ ኣዘናጋዒ ግድላት

ኣብዚ ቍጽርታት ዘሎ ዝምድና ብምምርማር፡ ነቲ ብምልክት 
ሕቶ ተወኪሉ ዘሎ ቍጽሪ ርኸቡ፧

ብስሕበት ዘይጽሎ ኣሎዶ፧ብስሕበት ዘይጽሎ ኣሎዶ፧
ኣብ ታሪኽ ኣስትሮኖሚ - ስነ ፈለክ - ዓቢ ስም ካብ ዘሎዎም ስነ 

ፍልጠተኛታት ሓደ ኤድዊን ሃብል እዩ። ብ1920፡ ሃብል፡ መቐይሮ 
ዝፈጠሩ መጽናዕቲታት የካይድ ነበረ። ኣብ ጐድኒ ሚልክወይ፡ ካልኦት 
ጋላክሲታት ምህላዎም ጥራይ ዘይኰነ፡ እዞም ጋላክሲታት ንሓድሕዶም 
ዝሕዞም ስሕበት ከም ዘሎዎም ገሊጹ። ካብቲ ሚልክወይ እናተፈልዩ 
ከም ዝኸዱ’ውን ክፈልጥ ክኢሉ። እዚ ምንቅስቓስ እዚ ‘ንድሕሪት 
ምኻድ’ ንምባል ሃብል፡ ‘ረሰሽን’ (recession) ክብል ስም ሂቡዎ። 

ፍጥነት ናይዚ ምንቅስቓስ ብጭቡጥ ንምግላጹ ኸኣ ሓደ ሕጊ 
ኣጻፈፈ፣ ሕጊ ሃብል፣ ሕጊ ምስፍሕፋሕ ኣድማስ። 

ፍጥነት= ናይ ሃብል ኮንስታንት × ርሕቀት

         velocity= H0 × distance

- ፍጥነት= ንፍጥነት ናይ ናይቲ ዘንሳሕብ ጋላክሲ፣ 

- ናይ ሃብል ‘ኮንስታንት’ (H0)= እዚ ምስፍሕፋፍሕ ኣድማስ ኣብ 
ዝተወሰነ ግዜ ዝገልጽ ዘይቅየር ቍጽሪ እዩ፣ 

- ርሕቀት= ርሕቀት ጋላክሲ ካብቲ መነጸጻሪ ኣካል እዩ።

H0 - ናይ ሃብል ‘ኮንስታንት’ ኣብ ዝተፈላለየ እዋን ብዝተፈላለየ 
ዓቐን ብዝተገብረ ቕማረ ዝተፈላለየ ቝጽሪ ዝተዋህበሉ ግዜ ኣሎ። እዚ 
ሎሚ ንጥቀመሉ ግን 70 kilometers/second per mega sec 
እዩ። እዚ ቍጽሪ ኣብ ጕዕዞና ዘየገድስ ክኸውን ይኽእል እዩ። ሕጊ 
ሃብል ግን ኣድማስ ብብዙሓት ጋላክሲታት፡ ብምንቅስቓሶም ናብቲ 
ዓቢ ነትጕ ዝወስዱ ምዃኖም ክገልጸልና ዝኽእል ብምዃኑ ግን ዝያዳ 
ኣገዳሲ ይገብሮ።

ሕጊ ምስፍሕፋሕ ኣድማስሕጊ ምስፍሕፋሕ ኣድማስ

ኣዒንትና ንዝነኣሰ ኣሃዱ ብርሃን 
ክርእዮ ይኽእል’ዩ

ኣውስትራልያ ሓንቲ ካብ ሸውዓተ ኣህጉራት 
ዓለምና እያ። እዛ ኣህጉር ካብ ግዜ ናብ 
ግዜ ካብ ዝነበረቶ ቦታ፡ ንዞባውን ግሎባውን 
መኣዝና ንምትዕርራይ፡ ዝነበራ ሎንግትይዩድን 
ላቲትዩድን ትቕይር ምህላዋ ተነጊሩ። 
ብምኽንያት መስርሓት ኣሰራርዓ መሬት 
(tectonic activity)፡ ኣውስትራልያ፡ ዓመታዊ ሸውዓተ ሰንቲ ሜትሮ 
ናብ ሰሜን ገጻ ትንቀሳቐስ። እቲ ኵሉ ዝነበራ ብሳተላይት ዝሕገዝ 
ሓበሬታን መስርሓትን ዓመታዊ ከተመዓራሪ ትግደድ ኣላ ማለት’ዩ።  

***

ኣህጉር ኣውስትራልያ ዓመታዊ 
ናብ ሰሜን ገጻ ትቐርብ ኣላ

ንዝደቐቐ ኣሃዱ ናይ ዝዀነ ግዛዕ ዝዀነ 
ኣቶም፡ ብዓይንና ክንርእዮ ኣይከኣልን፣ 
ንዝደቐቐ ኣሃዱ ናይ ኣካልና ዝዀነ ወሃዮ 
እውን ከምኡ። ስነ ፍልጠተኛታት ንዝደቐቐ 
ኣሃዱ ናይ ሓደ ብርሃን ዝዀነ ‘ፎቶን’ 
ብኣዒንትና ክንርእዮ ይከኣል ምዃኑ ከም 
ዝተገለጸ WWW.HOWITWORKSDAILY.COM 
ኣብ ሕታሙ ሓቢሩ ኣሎ።

እዚ ንሰብዓ ዓመት ከም እተጸንዐ እተገልጸ ርኽበት፡ ንሓደ ንጽል 
ፎቶን ኣዒንቲ ደቂ ሰብ ከለልዮ ከም ዝኽእል ኣረጋጊጹ ኣሎ። ነዚ 
መጽናዕቲ ክምስክሩ ፍቓደኛታት ንዝዀኑ ሰባት ኣብ ሓደ ጸልማት 
ክፍሊ ኮፍ ኣበሉዎም። ብድሕሪኡ ናብ ኣዒንቶም ንጽል ፎቶን ከም 
ዝትፋእ ብምግባር’ዩ ተረጋጊጹ። 

***

ሕርሻን 
መግብን

ሚኒስትሪ ሕርሻሚኒስትሪ ሕርሻ

ውሑስን መኣዛውን መግቢ ንዅሉ፣ ኣብ ኵሉ!

ብዝግባእ ኣብሲልካ ምብላዕ፡ እቲ እንኮ 
ውሑስ መገዲ እዩ።

ኣብ ኣጠቓቕማ መድሃኒታት ኣብ ኣጠቓቕማ መድሃኒታት 
(Antibiotics) ኣብ እንስሳ እንታይ (Antibiotics) ኣብ እንስሳ እንታይ 

ጥንቃቐታት ክንገብር ይግባእ፧ ጥንቃቐታት ክንገብር ይግባእ፧ 

ሓደ እንስሳ መድሃኒት ምስ ተወግአ፡ 
እቲ መድሃኒት ኣብ ደም፡ ስጋን ጸባን 
ንዝተወሰነ መዓልታት ይጸንሕ’ዩ። እዚ 
ግዜ፡ መስርሕ ምውጻእ መድሃኒት 
(Withdrawal period) ይብሃል። 
እቲ መድሃኒት ካብ ሰብነቱ ተጸሪጉ 
ክሳዕ ዝወጽእ፡ ጸባኡ ወይ ስጋኡ 
ንመግቢ ኰነ ንመሸጣ ክቐርብ የብሉን። 
ሰባት መድሃኒት ዝተሓወሶ መግቢ 
እንተተመጊቦም፡ ኣብ ኣካላቶም ዝርከቡ 
ባክተርያ ነቲ መድሃኒት ይለምድዎ’ሞ፡ 
ተጸዋርነት መድሃኒት (Antibiotic 
resistance) የማዕብሉ። ብሰንኪ’ዚ ድማ፡ 
ሰብ ምስ ዝሓምም ዝተኣዘዘሉ መድሃኒት 
ኣይሰርሓሉን። ግዜ ምውጻእ መድሃኒት 
ምሕላው፡ ንህይወትካ ምሕላው’ዩ፣። 
ስለዚ፡ ንዝዀነ እንስሳ፡ መድሃኒት ኣብ 
እንህበሉ እዋን፡ መምርሒ ሓኪም እንስሳ 
ክንክተልን መድሃኒት ናይ ምውጻእ ግዜ 
ክንሕሉን ይግባእ።

ሓደ እንስሳ ሃንደበት እንተሞይቱ፡ ሓደ እንስሳ ሃንደበት እንተሞይቱ፡ 
ስጋኡ ክንምገቦ ንኽእልዶ፧ስጋኡ ክንምገቦ ንኽእልዶ፧

ብፍጹም! እቲ እንስሳ ብሕማም 
ሞይቱ እንተዀይኑ፡ ነቲ ሕማም ኢኻ 
ትምገቦ ዘለኻ። ንኣብነት፡ ብሕማም 
ነፍሪ (Anthrax) ሞይቱ እንተዀይኑ፡ 
እዚ ሕማም ኣዝዩ ሓደገኛ ስለዝዀነ፡ 

ኣብ ጥዕና ከቢድ ሳዕቤን’ዩ ዘኸትል። 
ብሕማም ነፍሪ ንዝሞተ እንስሳ ምኽፋት፡ 
ነቲ ባክተርያ ምስ ኦክስጅን ስለ ዘራኽቦ፡ 
ድርዒ ፈጢሩ ኣብ ሓመድ ንዓሰርተታት 
ዓመታት ክነብር የኽእሎ፣ እቲ ከባቢ 
ድማ ንኹሉ እንስሳን ሰብን ሓደገኛ 
ይኸውን።  ካብዚ ንምድሓን፡ ዝሞተ 
እንስሳ፡ ብፍላይ’ኳ ደኣ ብሕማም ነፍሪ 
እንተዀይኑ፡ ሰብን እንስሳታትን ካብ 
ዝነብሩሉ ቦታ ኣርሒቕካ፡ ብውሑዱ 
ክልተ ሜትሮ ዝዕምቈቱ ጉድጓድ 
ኵዒትካ ክቃጸልን ክቕበርን ኣለዎ። 
ኣብ ልዕሊኡ ድማ ኖራ ብምውሳኽ 
ነቲ ባክተርያ ምቕታል የድሊ። ኣብ 
ሕብረተሰብና፡ “ሓዊ ናይ ኩሉ ስራይ 
እዩ” ዝብል ብሂል ግጉይ እዩ። እንተዀነ፡ 
ድርዒ ዘሎዎም ታህዋስያን ከምኡ ድማ 
መርዚ ዝፈጥሩዎ ነገር ብሓዊ ክጠፍእ 
ስለዘይክእል፡ ሕብረተሰብ ካብ ከምዚታት 
ክጥንቀቕ ኣለዎ።

 ምረዛ መግቢ ምልክታቱ እንታይ’ዮም፧ምረዛ መግቢ ምልክታቱ እንታይ’ዮም፧

መብዛሕትኦም ምምራዝ መግቢ ዘምጽኡ 
ባክተርያታት፡ ንጣዕሚ ወይ ጨና መግቢ 
ኣይቅይሩዎን እዮም። መግቢ ጽቡቕ 
ስለዝጨነወ ወይ ስለዝጠዓመ ጥራይ 
ውሑስ እዩ ማለት ኣይኮነን። ናይ መግቢ 
ምረዛ ዝኽሰት፡ ብባክተርያ፡ ቫይረስ 
ወይ መርዛም ከሚካል ዝተበከለ መግቢ 
ምስ እንምገብ እዩ። ምልክታቱ ድማ 
ከም ተምላስ፡ ውጽኣት (ሓድሓደ ግዜ 
ደም ዝተሓወሶ) ቅርጸት ከብዲ፡ ረስኒ፡ 
ከምኡ’ውን ድኻም ሰብነት እዮም። 
እዞም ምልክታት፡ መግቢ ካብ ዝተበልዓሉ 
ድሕሪ ሒደት ሰዓታት ወይ መዓልታት 
ክርኣዩ ይኽእሉ። ስለዚ፡ ውጽኣት ካብ 
3 መዓልቲ ንላዕሊ እንተቐጺሉ፡ ረስኒ 
ልዕሊ 38.5 ዲግሪ ሰንቲግሬድ (ዲ.ሰ) 
እንተዛይዱ፡ ብርቱዕ ተምላስ (ፈሳሲ 
ንምዕቃብ ዘይከኣለሉ) ወይ ምልክታት 
ድርቀት (ምድራቕ ኣፍ፡ ውሑድ 
ሽንቲ)፡... ምስ ዝረኣዩ ብቕልጡፍ ናብ 
ሕክምና ምኻድ የድሊ።

እተዓሸጉ ፍርያት እንስሳ ክንዕድግ እተዓሸጉ ፍርያት እንስሳ ክንዕድግ 
እንከለና፡ ከነስተውዕለሎም ዝግብኣና እንከለና፡ ከነስተውዕለሎም ዝግብኣና 

ረቛሒታት እንታይ እዮምረቛሒታት እንታይ እዮም፧

ጥዕና ሕብረተሰብ፡ ኣብ ድሕነት 
እቲ ዝበልዕዎን ዝሰትዪዎን መግቢ 
ይምርኰስ። ኣብ ሃገርና፡ ፍርያት እንስሳ 
(ስጋ፡ ጸባ፡ እንቋቝሖ፡ መዓር፡ ወዘተ) 
መሰረታውያን ዓይነታት መግቢ እዮም። 
ይኹን እምበር፡ ብሰንኪ ዋሕዲ ኣፍልጦ፡ 
ጥዕና ህዝቢ ኣብ ዓቢ ስግኣት ክወድቕ 
ይኽእል’ዩ። እዚ ጽሑፍ’ዚ እምበኣር፡ 
ኣብ ድሕነት መግቢ መሰረታውያን 
ንዝዀኑ ሕቶታትን ስግኣታትን 
ብምምላስ፡ ኣፍልጦ ሕብረተሰብ ኣብ  
ውሑስ ኣተሓሕዛ መግቢ ንምዕባይ 
ዝዓለመ እዩ። ኣብ ክፍሊ ኣገልግሎት 
ሕጋጋትን ቍጽጽርን ሚኒስትሪ ሕርሻ፡ 
ሓላፊ ኣሃዱ ቍጽጽር ብቕዓት መድሃኒት 
እንስሳን ክታበትን፡ ኣቶ ዓወት ርእሶም 
ብምውካስ እተዳለወ ጽሑፍ ቀሪቡ 
ኣሎ።
  

ጥረ ስጋ ምብላዕ እንታይጥረ ስጋ ምብላዕ እንታይ
ሓደጋታት ኣሎዎ፧ሓደጋታት ኣሎዎ፧

ኣብ ሃገርና ጥረ ስጋ ምብላዕ ዋላ’ኳ 
ዝውቱር ኣይኹን፡ ኣብ ገለ ጉዳያት 
ሕብረተሰብና “ዝሕላ” ዝብሃል መግቢ 
(ጥረ ስጋ ብበርበረ ዝብላዕ) ኣሎ። 
ኣብ ገለ’ውን፡ ንጸላም ከብዲ ከየብሰሉ 
ይምገብዋ እዮም። እዚ ኣገባብ’ዚ ንጥዕና 
ኣብ ሓደጋ ዘውድቕ ግጉይ ባህሊ እዩ። 
ምኽንያቱ፡ ኣብ ጥረ ስጋ እተፈላለዩ 
ታህዋስያን ክፋረዩ ይኽእሉ እዮም። 
ብስጋ-ወለድ ዝስዕቡ ሕማማት ከም 
ዓባይ ሰዓል (Bovine Tuberculosis)፡ 
ሕማም ምቝላዕ (Brucellosis)፡ 
ሳልሞነሎሲስን ካልኦትን ኣለዉ። 
ብተወሳኺ ሕማም ዘስዕቡ ጽግዕተኛታት 
ኣብ ስጋ ይርከቡ እዮም። 

ንኣብነት፡ ሓቢ (Tapeworm) ካብ ጥረ 
ስጋ ናብ ሰብ ዝመሓላለፍ ሓያል ጽግዕተኛ 
ኰይኑ፡ ኣብ መዓንጣ ሰብ ይዓቢ። 
ንመዓናጡ ብምዕባስን ዝተመገብናዮ 
መግቢ ብምቅጻጽን ድማ ንጥዕናና 
ይጻባእ። ከም ሳልሞኔላን ኢ-ኮላይን 
ዝኣመሰሉ ታህዋስያን ከኣ ከቢድ 
ውጽኣት፡ ተምላስን ናይ ከብዲ ቃንዛን 
የውርዱ። ስጋ ብምቘት ክበስል እንከሎ 
እምበኣር፡ እዞም ኩሎም ታህዋስያን 
ይሞቱ። እዚ ዘረድኣና እንተሎ፡ ስጋ 

ጥረ-ስጋ ምብላዕ . . .!?

ፍረ ጻዕሪ

ቴክኖሎጂ ሕርሻ

ውድብ መግብን ሕርሻን ሕቡራት ሃገራት (FAO)፡ ኣብ 156 ሃገራት ዓለም 
ድሕሪ ዘካየዶ መጽናዕቲ፡ ብደረጃ ዓለም ምስ መግብን ሕርሻን ብዝተኣሳሰር፡ 
ዓመታዊ ክሳብ 12 ትሪልዮን ዶላር ዝግመት ዘይተደልየ ወጻኢታት ይግበር 
ከምዘሎ ኣረጋጊጹ።  ኣስታት 70% (8.1 ትሪልዮን ዶላር) ካብኡ፡ ብሰንኪ 
ጥዕና ዘይህብ ግጉይ ስርዓተ-ኣመጋግባ ዝስዕብ ምዃኑ ድማ FAO ኣብቲ 
ጸጽዩ ዝዘርግሖ ውጽኢት መጽናዕቱ ኣፍሊጡ። ዜጋታት ዓለም፡ ብሰንኪ 
ዘይጥዑይ ስርዓተ-ኣመጋግባ፡ ንኸም ሕማማት ልቢ፡ ወቕዒ፡ ሽኮርያን ጸቕጢ 
ደምን ዝኣመሰሉ ዘይተመሓላለፍቲ ሕማማት ብብዝሒ ይቃልዑ ከምዘለዉ 
ዝጠቐሰ እቲ መጽናዕቲ፡ ኣብ ደረጃ ሞትን ስንክልናን ንኸየብጽሖም ዝገብሩዎ 
መጠን ሕክምናዊ ወጻኢታት፡ ልዕሊ’ቲ ኣከባብያዊ ዕንወትን ማሕበራዊ 
ዘይምዕሩይነትን ንዓለም ዘኽፍላ ዘሎ መጠን ዋጋ ምዃኑ ሓቢሩ። ዝበዝሕ 
ካብ’ዚ ምስ ምፍራይ፡ ምክፍፋልን ምህላኽን ኣስቤዛታት መግቢ ተኣሳሲሩ 
ዝስዕብ ዘይተደልየ ፊናንሲያዊ ወጻኢታት፡ ብዝያዳ ኣብ’ተን ልዑል መጠን 
እቶት ዘሎወን ሃገራት ከም ዝርአ’ውን እቲ መጽናዕቲ ጠቒሱ። ብመሰረት 
እቲ መጽናዕቲ፡ እቶም ናብ ጥዕናዊ ሓደጋታት ዘምርሑ ቀንዲ ረቛሒታት 13 
ኰይኖም፡ ካብ ኩሎም ኣእካል፡ ጥረታት፡ ፍረታትን ኣሕምልትን እኹል ዘይኰነ 
ዓቐን ምውሳድ (ምምጋብ)፡ ልዕሊ ዓቐን ሶድየም ምውሳድ፡ ከምኡ ድማ ስብሒ 
ዘሎዎን ዝተመስርሐን ስጋ ብልዑል ዓቐን ምምጋብ የጠቓልሉ። 

https://www.fao.org/newsroom/detail/SOFA2024-8-tril-
lion-in-annual-hidden-health-costs/en

“ዘይጥዑይ ኣመጋግባ፡ ዓመታዊ ልዕሊ 8
ትሪልዮን ዶላር የኽስረና’ሎ” መጽናዕቲ

ንዕሹግ መግብታት ዝምልከቱ፡ ሰለስተ 
ወሰንቲ ነጥብታት ኣለዉ። ዕለት 
ዝተመስርሓሉ (Production Date)፡ 
ዕለት ምውዳቕ (Expiry Date) 
ዝተጻሕፎ ምዃኑ ምርግጋጽ። ካልእ 
ኣዝዩ ኣገዳሲ ረቛሒ ኸኣ ቅርጺ ናይቲ 
መትሓዚ ተነፊሑ፡ ተጨፍሊቑ ወይ 
ነቲጉ እንተጸኒሑ ብፍጹም ክንዕድጎ 
የብልናን። ምኽንያቱ፡ እዚ ምልክት 
ናይ ቦቱሊዝም ዝብሃል ቀታሊ መርዚ 
ዘፍሪ ባክተርያ ክኸውን ስለ ዝኽእል። 
ስለዚ ዕሹግ ነገራት ብፍላይ ድማ መግቢ 
ክንገዝእ እንከለና፡ ነዘን ሰለስተ ነጥብታት 
ምርግጋጽ የድልየና።

ስጋን ጸባን ንምዕቃብ፡ እቶም ዝበለጹ ስጋን ጸባን ንምዕቃብ፡ እቶም ዝበለጹ 
መንገድታት እንታይ እዮም፧መንገድታት እንታይ እዮም፧

ምቘት ምቍጽጻር እቲ ኣገዳሲ መንገዲ 
እዩ። መግቢ፡ ኣብቲ ሓደገኛ ዝብሃል 
ደረጃ ምቘት ማለት ካብ 5 ዲ.ሰ - 60 
ዲ.ሰ ክጸንሕ የብሉን። ኣብዚ ምቘት’ዚ 
ባክተርያ ብቕልጡፍ እዮም ዝራብሑ። 
ጸባን ስጋን፡ ኩሉ ግዜ ኣብ መዝሓሊ 
ፍሪጅ ክቕመጡ ይግባእ። ብፍላይ ስጋ 
ንነዊሕ እዋን ክዕቀብ እንተዀይኑ፡ 
ኣብ በረድ ክቕመጥ ይግባእ። ካልእ 
መግቢ’ውን፡ ካብ 2 ሰዓት ንላዕሊ ኣብ 
ቃልዕ (ምቘት ዘለዎ ቦታ) ክጸንሕ 
የብሉን።

ይቕጽል...

ቀዳማይ ክፋል

ኣቶ ዓወት ርእሶም 

ጥረ-ስጋ፡ ብኣዋዘ እንተ 
በሊዕካዮ፡ ገለ ኣይብልን’ዩ! ኣንታ ሓወይ! ጥረ-ስጋ ዋላ  

ኣዋዘ ግበረሉ ሓደገኛ እዩ!

ኣማኻሪ፥ ሄሎው ብሃማመተኤ ናብ 
ዝዳሎ ኣገልግሎት ምኽሪ ብተለፎን 
ደዊልካ ኣለኻ። መን ክብል፧ 

ደላዪ ምኽሪ፥ ስመይ ተስፋይ 
እብሃል። ካብ ሽወደን’የ ዝድውል 
ዘለኹ። 

ኣማኻሪ፥ ሰላም፡ ከመይ ኣለኻ 
ተስፋይ፧ ቍጽሪ ተለፎን’ዚ 
ኣገልግሎት’ዚ ድኣ ካበይ ረኺብካዮ፧ 

ደላዪ ምኽሪ፥ ጋዜጣ ሓዳስ 
ኤርትራ ቀጻሊ እየ ካብ ኢንተርነት 
ዘንብብ። ብፍላይ ድማ ዓምዲ ሕቶ 
ሸባብ ካብ’ተን ዝፈትወን ዓምድታት 
ሓንቲ’ያ። 

ኣማኻሪ፥ በል ግዜ ከይወስደልካ 
ናብ ጕዳይካዶ ክንኣቱ፧

ደላዪ ምኽሪ፥ ጸገም የለን 
ብመደብ ስለ ዝደወልኩ ተዳልየ’የ። 
ናብ ጕዳየይ ንምእታው፡ ኣነ ኣብ 
ኤርትራ ኣብ ዝነበርክሉ ግዜ ኣብ 
2003 ተመርዕየ ሕጂ ኣቦ ሓሙሽተ 
ቈልዑ ኰይነ ኣለኹ። ድሕሪ 
መስርሕ ምትእኽኻብ ስድራቤት 
ምግባር ሕጂ ምስ ሓዳረይን ደቀይን 
ኣብ ሽወደን ኣለኹ። ቅድም ኣብ 
ሃገረይ ከለኹ ኣብ መንጎይን ኣብ 
መንጎ ብዓልቲቤተይን ከምኡ’ውን 
ምስ ደቀይ ጥቡቕን ክብሪ ወላድን 
ውሉድን ዝሕሉ ሕድሕዳዊ ርክብ 
ነይሩኒ። ሕጂ ግን ኣይግድን! 
ብሰንኪ ብዓልቲቤተይ ምስ ደቀይ 
ይኹን ምስኣ ርክብ ዝብሃል የለን። 
ከም ሳዕቤኑ፡ ገዛይ ጠንጢነ ኣብ 
ክረኽቡኒ ዘይክእሉ ካልእ ቦታ 
ኰይነ’የ ዝድውል ዘለኹ። ዓቕለይ 
ጸቢቡኒ፡ ዝገብሮ ጨኒቑኒ። ካብ 
ብዓንቶብኡ፡ ኣነ ምስ ደቀይ ግዜ 
ከሕልፍን ዝዀነ ካብ ሓዳረይን 
ደቀይን ዘኸውለኒ ወይ ግዜ ዝቃጸጸኒ 
ወልፊ ስለ ዘይብለይ፡ ክርሕቕ 
ፍታወይ ኣይነበረን። ብዝዀነ ግን 
ሕጂ ‘ዝፈሰሰ ማይ ኣይሕፈስን’ 
ደኣ ኰይኑ እምበር ካብ ቤተይን 
ሃገረይን ርሒቐ ምኻደይሲ ገንዘብ 
ደኣ’የ ረኺበ እምበር ኵሉ ዘዕበየንን 
ክኸውን ዘሎዎ ክብርታትን ከሲረስ 
ኣብ ሕሙስ ህይወት እነብር ኣለኹ። 
ሕጂ እሞ እንታይ ይዓብስ። ደሓን፡ 
ብዝዀነ፡ ናብቲ ቀንዲ ጕዳየይ 
ክምለስ። ሕጂ ምስ ብዓልቲቤተይ 
ስኒት ስኢንና ኣለና እሞ እንታይ 
ትመኽረኒ ክብል’የ ደዊለ። 

ኣማኻሪ፥ ብዛዕባ’ቲ ዘጋጠመካ 
ሽግር ብዙሕ እሓዝን። ብዝዀነ 
ግን ኣብዚ ከለኹም ጽቡቕ ዝነበረ 
ሓዳርኩም ደኣ ኣብኡ ምስ ከድኩም 
እንታይ እዩ ናብዚ ኵሉ ጸገም 
ኣብጺሕዎ፧ 

ደላዪ ምኽሪ፥ እቲ ጸገም 
ኣብ ሽወደን ኣይኰነን ጀሚሩ። 
ቅድሚ ናብዚ ምምጽኦም መስርሕ 
ምትእኽኻብ ኣብ ጐረቤት ሃገር 

ኢምባሲ ሽወደን እናተገብረ ከሎ፡ 
ንነብሰይ ክዳን ከይቀየርኩ፡ ንሕማቕ 
ግዜ ዝጠቕመኒ ከቐምጥ’የ ከይበልኩ፡ 
እንተ ጐዲሉኒ ድማ ካብ ሰብ 
እናተለቃሕኩ፡ ዘድልዮም ገንዘብ 
እሰደሎም ነይረ። ኣብ ኤርትራ 
ከለና መነባብሮና ምጡን እዩ ነይሩ። 
ኣብ ናይ ምምጻእ መምስርሕ ከለው፡ 
ብዓልቲቤተይን ደቀይን ናይ ኣዝዮም 
ሕሉፍ ሃብቲ ዘሎዎም ሰባት ኣናብራ 
እዮም ዝነብሩ ነይሮም። ለይትን 
መዓልትን እናሰራሕኩ ዝደለዩዎ 
ነገራት ክረኽቡ የማልኣሎም ነይረ። 
ኣነ ዝሓልፎ ዝነበርኩ ሕልፈት ግን 
ኣምላኽ ጥራሕ’ዩ ዝፈልጠለይ። እዚ 
ምዃኑ ኣየጣዕሰንን’ዩ። እቲ ጸገም 
ግን ካልእ ዘይፈልጦ ባህሪ ምፍጣሩ 
እዩ። ናይ ደቀይ ነገር ግደፎ ደሓን፡ 
ብዓልቲቤተይ ግን ከም ፍትሕቲ 
ኵርኩር ኰይና ዝተዋህበቶ ገንዘብ 
ብፍጹም ኣየዕግባን’ዩ። ኣብ ምንታይ 
እያ ተውዕሎ ኣይፈልጥን’የ። 
ኵሉ ግዜ ግን ጭቕጭቕና ብዛዕባ 
ገንዘብ’ዩ። 

           እዚ ኵሉ ሓሊፉ ናብዚ 
ምስ መጽኡ ድማ ኣይንርኣዮ! እዚ 
ዘለናዮ ቦታ ገለ ገለ ንቘልዑ ዝህብዎ 
ሕሉፍ ካብ ልክዑ ዝወጽአ መሰል 
ዝመስል ሕጊ ስለ ዘሎ፡ ነቲ ዝነበረ 
ጕድለቶም መሊሱ ነዳዲ ወሰኸሉ። 
ብዛዕባ ሓዳረይ ዝዀነ ርእይቶ ክህብ 
ኣይክእልን’የ። ንደቀይ ምግናሕ 
ይትረፍሲ ከም ኣቦ’ውን ርእይቶይ 
ክህብ ኣይፍቀደንን’የ። ገንዘብ ሃበኒ 
ምባል ብፍጹም ዘየዕርፍ’ዩ። ካብ 
ዝገርመካ ብዓልቲቤተይ ናብዚ ምጽእ 
ምስ በለት ቋንቋ ድሕሪ ምምሃራ፡ 
ኣብቲ ዝሰርሓሉ ትካል ኣዝየ ፍቱው 
ስለ ዝዀንኩ፡ ስራሕ ከእትዉለይ 
ሕትት ምስ ኣበልክዎም ከይደንጐዩ 
የእትዮማስ፡ ጽቡቕ ደሞዝ እውን 
ትኽፈል ኣላ። እዚ ኰይኑ ከሎ ግን 
ሓንቲ መዓልቲ’ውን ትኹን ኣብቲ 
ገዛ ዘድልየና ወጻኢታት ንምምላእ 
ካብ ደሞዛ ሂባ ኣይትፈልጥን’ያ። ካብ 
ናይ ክልተና ደሞዝ እናመሓደርና 
ኣብ ክንዲ ንካየድ ሓንሳብ ንደቀይ 
እናለኣኸት ሓንሳብ ድማ ብቐጥታ 

ሃበኒ እናበለት ካብ ናተይ ጥራሕ 
እያ ትጥቀም። ተደጋጋሚ ከምዚ 
ዓይነት ጸገም ስለ ዝረኣኹ፡ ገንዘብ 
ኣዋህሊላ ገለ ኣነ ዘይፈልጦ ሕማቕ 
ነገርዶ ክትገብር ትሓስብ ኣላ 
ኢለ’ውን እሓስብ እየ። ንሳቶም 
ድላዮም ክኽደኑን ክበልዑን 
ከለዉ ኣነ እዚ ዅሉስ ይትረፍ 
ምስ ኣዕሩኸይ ዘሕልፋ ግዜ 
ብፍጹም የብለይን። ካብ ስርሐይ 
ናብ ገዛይ’የ። ሓንቲ ነገር መታን 
ከይሕሱ ጸወታ ፕሪመርሊግ ናይ 
ሃገራት ኤውሮጳ እከታተል’የ። 
እንተ ካልእ ምዝንጋዕ ግን 

ኣይምልከተንን ኰይኑ ኣሎ። 

ኣማኻሪ፥ እሞ እዚ ኵሉ ክትብለኒ 
ዝጸናሕካ ምስ ብዓልቲቤትካን 
ምስ’ቶም እኹላት ደቅኻን ብግልጺ 
ተዘራሪብካሉዶ ትፈልጥ፧ 

ደላዪ ምኽሪ፥ ወይ ምዝርራብ! 
ሓሊፉኒ! እንተዀነ ግን ነፍሲወከፍ 
እንዛራረባ ዝርርብ ብምፍርራሕ 
እያ ትዛዘም። ካብ’ተን ዝደጋገማ 
ምፍርራሕ ድማ “እሞ ሓዳር 
ዘይትገድፎ” ዝብል’ዩ። ካብ 
ዝገርመካ፡ ምስ ብዓልቲቤተይ ናይ 
ሰብኣይን ሰበይትን ርክብ ዝበሃል 
ካብ ዘይህልወና ዳርጋ ዓመት ኰይኑ 
ኣሎ። በጃኺ ጕዳይና ብሕት ኢልና 
ኣብ በይንና ንግበሮ እንተ በልኩ፡ 
ወይከ። ኰነ ኢላ ኣብ ቅድሚ ደቅና 
ንኣይ ዘጸልም ዘረባ ትዛረብ፡ ትገንሓኒ 
ዋላ’ውን ትጸርፈኒ። ሓሲምዋ 
ከም ዘሎ ከተምስል ድማ ትነብዕ። 
ሕጂ ትፈልጥ ዲኻ፡ ምንባር’ውን 
እንተዀነ ንኣይ ጥቕሚ ዘሎዎ 
ኰይኑ ኣይስምዓንን’ዩ ዘሎ። ዝገብሮ 
ጨኒቑኒ እሞ እንታይ ትብለኒ፧  

ክቡራት ኣንበብቲ ዓምዲ ሕቶ 
ሸባብ፡ ምስ ተስፋይ ዝተገብረ 
ዝርርብ ኣብዚ ኣይተወድአን። ንእኡ 
ይጠቅም’ዩ ዝተባህሉ ምኽርታት 
ኣብ ዝተፈላለያ መዓልታት መምስ 
ደወለ ተዋሂብዎ’ዩ። ሕጂ ግን 
ብፍሉይ፡ ንዘጋጥሙ ፍትሓት ኣብ 
ግምት ብምእታው ብቐጥታ ምስዚ 
ኣብ ላዕሊ ዘሎ ዛንታ ዝተሓሓዝ’ኳ 
እንተ ዘይኰነ፡ ገለ ክፋል ካብኡ 
ብምውሳድ ግን ንኣንበብቲ 
ብዝጠቅም መገዲ ንሰብ ሓዳር 
ዝምልከት መሰረታውያን ናይ 
ቃል ኪዳን ሓቅታት ክዘኻኽር 
እፈቱ። 

ብቐዳምነት ሓዳር ክምስረት 
ከሎ ንረብሓ ክልቲኦም ተጻመድቲ 
ብናይ ምድግጋፍ ሓሳብ ንደቅኻን 
ንነብስኻን ምእላይ እዩ። ብፍላይ 
እዚ ዝዓበናሉ ሕብረተሰብ 
ኣብ ሓዳር ዘለዎ መረዳእታ 
ልዑልን ክቡርን ስለ ዝዀነ፡ እቲ 

ዝምስረት ሓዳር ድማ ብነጸብራቕ 
እዚ መትከላትን እምነትን’ዩ። ከም 
ውጽኢቱ ድማ ጥቡቕ ቅርርብን 
ብሉጽ ሓልዮትን ከም ዝረኣዮ ዝዀነ 
ሰብ ዝዕዘቦ ብልጫና እዩ። ሓዳር 
ብመንገዲ ሃይማኖት፡ ሽማግለታት 
ወይ ምምሕዳር ክምስረት ይከኣል’ዩ። 
ቃልኪዳን ኣብ ሕብረተሰብና ኣብ 
ቅድሚ ኣምላኽን ሰብን ብማሕላ እዩ 
ዝፍጸም። ስለዚ ድማ ክብደት ማሕላ 
ጥራሕ ብምሕሳብ ንቃል ኪዳን 
እሙን ምዃን የድሊ። እቲ ኣብ 
እዋን ምእሳር ቃል ኪዳን ብዓውታ 
“ቃል ይዅነኒ!” እናተባህለ ዝእቶ 
ኪዳን፡ ንስለ ምባል ዝዝረብ ከም 
ዘይኰነ ምዝካር የድሊ። 

ቃል ኪዳን ክቡር እዩ፣ ንኽጸንዕ 
ድማ ክንቃለስ ይግበኣና። እዚ ማለት 
ከኣ ዘይምስምማዕ ምስ ዘጋጥም 
ብልዝብን ብልቦናን ደኣ ክተሓዝ 
ኣሎዎ እምበር “እንተ ደሊኻ ዋላ 
ይበተን!” “ደስ እንተ ዘይበለኪ 
ዘይትምርቀፊ!” እናተባህለ፡ ክብሪ 
ሓዳር ብዘይገልጽ መገዲ፡ ሓዳር 
ከም ጸወታ ቈልዑ - ‘ገዛ ገዛ’፡ 
ትሰርሖን ትፍንጥሖን ክኸውን 
የብሉን። ሕስብ እሞ ኣብልዎ፡ “ቃል 
ይዅነኒ” ኢልካ ምሒልካ ከተብቅዕሲ 
ብትርከምርኪ ጕዳያት ሓዳር 
ሃደሽደሽ ክብልሲ ኣይባህልናን’ዩ። 
ነዛ ጽሕፍቲ ንዘንብባ ዘሎ ሰብ 
ምናልባሽ እንተ ዘይተሰማማዕካኸ፡ 
ወይ ክትረዳዳእ እንተ ዘይከኣልካኸ 
ዝብል ሕቶ ይሓስብ ይህሉ። ኣብዚ 
ጕዳያት በብሓደ ኣልዒልካ ክዝርዘር 
ዘይከኣል’ኳ እንተዀነ፡ ብሓፈሻ ግን 
ኣብ ርእሲ ነፍሲ ወከፍ ብዓል ሓዳር፡ 
ክብርን ክብደትን ቃል ኪዳን’ዩ 
ብቐዳምነት ክስራዕ ዘሎዎ። እዚ ምስ 
ዝኸውን ነቶም ዘጋጥሙ ጸገማት 
ንምፍታሕ ደኣ እምበር ንምቝጻዩ 
ኣይኰንካን ትቀዳደም። ጕዳዮም 
ኣብ ክጽግንሉ ዘይክእሉ ደረጃ ምስ 
በጽሐ፡ ገለ ዝተፋትሑ ሰባት፡ ድሕሪ 
ግዜ ልቦና ምስ ተዓደገ፡ ዝወሰድዎ 
ስጕምቲ ብስለት ከም ዘይነበሮ 
ወይ’ውን ብታህዋኽ ከም ዝዀነ 

ምስ ተስተውዓለ ክጠዓሱ ይስማዕ 
እዩ።

ተመሊስና እሞ ሓደ ሓቂ 
ክንሓስብ ንፈትን። ሓዳር ቅድሚ 
ምጅማሩ እዞም ክልተ ተጻመድቲ’ኮ 
ካብ ክልተ ዝተፈላለየ ድሕረ 
ባይታ ዘሎዎም ስድራቤት እዮም 
መጺኦም። ጸራቢ ዕንጸይቲ፡ 
እታ ሓንቲ ዕንጸይቲ ምስ ካልእ 
ዕንጸይቲ ከራኽባ ከሎ’ኳ እናጸረበን 
እናኣደላደለን ዘጋጥማ። ሰብ ግዳ 
ክንደይ ኣዝዩ ምጽራብን ምድልዳልን 
ዘየድልዮ። ንሳ፡ ኣረዳድኣኣ ብናይ 
ሕጂ ሓዳር ከተዐሪ እንተ ዘይተበጊሳ፡ 
ንሱ ድማ፡ ዝዕንቅፍዎ ዘበሉ ኵሎም 
ኣልዩ ክሰምረሉ ዘኽእሎ ስጕምቲ 
እንተዘይወሲዱ፡ ብኸመይ ክጋጠሙ 
ይኽእሉ። እዚ ነገር’ዚ ክዉን 
ክኸውን ድማ ክብደት ዝእቶ ቃል 
ኪዳን ምስ ዝስቈረካ ጥራሕ እዩ። 
ንቓል ኪዳን ዝያዳ ሚዛን ኣብ ርእሱ 
ዝህብ ሰብ፡ ንዘጋጥሞ ምትዕርራያት 
ወይ ዕንቅፋታት ከደላድሎም ደኣ 
እዩ ዝፍትን እምበር ብታህዋኽ 
ናብ ዘጣዕስ ስጕምቲ ኣይኣቱን’ዩ። 
ንሓዳር ከም መጻንሕን ኵንትራትን 
ዝርእዮ ሰብ እንተ ሃልዩ ግን፡ ከም 
እኒ ትዕግስቲ፡ ምጽዋር፡ ዓቕሊ፡ 
ግዜ ምሃብ ዝበሃሉ ጽባቐ ባህርያት 
ሕብረተሰብና ቦታ የብሉን ማለት’ዩ። 
ምኽንያቱ፡ ካብ መበገሲኡ ንኽብሪ 
ቃል ኪዳን ልዑል ሚዛን ስለ ዘይህብ 
እዩ።

ኣዝዮም ከበድቲ ሽግራት እኮ 
የጋጥሙ’ዮም። እቶም ሰብ ሓዳር 
ክፈላለዩ ኣሎዎም ዘብል ኵነታት’ውን 
ክረአ ይኽእል’ዩ። ግናኸ ኣብ 
ምፍታሕ’ዞም ሽግራት’ዚኦም እውን 
እንተዀነ ብምርድዳእን ብጽቡቕ 
ሕልናን ክኸውንሲ ርዝነት ቃል 
ኪዳን ኣብ ርእሲ’ቶም ተጻመድትን 
ሸምገልትን ምስ ዝህሉ ጥራሕ’ዩ። ገለ 
ካብ ልቦና ሽማግለታት ፍትሕ እንተ 
ርኣና፡ ተጓዮም ናብ ፍትሕ ምእንቲ 
ከይኣትዉ፡ ንሰብ ጕዳይ መሕሰቢ 
ዝዀኖም ግዜ እናሃቡ ነቲ ጕዳይ 
ምጥጥ የብልዎ እዮም። ብሓጺር 
መብርሂ፡ ንዝተፈጥሩ ጸገማት ግዜ 
ምሃብ መፍትሒ’ዩ። እዚ ንምግባር 
ድማ እቶም ክልተ ተጻመድቲ፡ 
መረዳእታ ርዝነት ቃል ኪዳን ምስ 
ዝዕብልሎም፡ ካብ ባዕሎም ዝነቐለ 
ግዜ ናይ ምሃብ ተበጕሶ ይህሉ’ሞ 
እታ ኣብ ኣፋፌት ፍትሕ ዝነበረት 
ሓዳሮም ትፍወስ። ስለዚ ሰብ ጕዳይ 
ይዅኑ ኣማኸርቲ ሽማግለታት፡ 
ኣብ ኵሉ ዝርርባት ንኽብሪ ቃል 
ኪዳን ልዕል ዘብል ምስ ዝኸውን፡ 
ቍጽሪ ተፋታሕቲ ሰብ ሓዳር 
ኣዝዩ ክቕንስ ይኽእል’ዩ። ንነብረሉ 
ቦታን ግዜን ብዘየገድስ፡ ብልቦና 
ናይ ቀደም ወለድናን ርዝነት ቃል 
ኪዳን ዘጽንዕ ርዙን ኤርትራዊ 
ክብርታት ድኣ ንንበር።

ቃል ኪዳን ክቡር’ዩቃል ኪዳን ክቡር’ዩ

ሸባብሸባብ
ሃሃ ማማ መመ ተተኤኤ

ሕቶ ሸባብሕቶ ሸባብ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT

Bisha Mining Share Company is inviting applicants for the following 
position for Bisha site project.
Position: Fitter 
Department: Process Plant  
Section: Quick Lime Plant
Number required: Six (06)
Contract Type: Indefinite
Primary purpose
A fitter is a skilled tradesperson who maintains, and repairs machinery and equipment used in 
process plant, construction, and mining industries. They are responsible for diagnosing and 
fixing mechanical problems, replacing worn parts, inspections, servicing and ensuring that 
equipment operates safely and efficiently as to OEM in accordance with existing procedures, 
polices, legal requirements and consent conditions.
Essential Function 

•	 The fitter shall dissemble and assemble equipment to OEM standard or overhaul/
recondition equipment to retain its reliability status for production achievement.

•	 The fitter shall perform preventive and predictive maintenance on equipment to sus-
tain its availability and

•	 Relay nobility production.

•	 Measure, examine, or test completed units to check for defects and ensure confor-
mance to specifications, using precision instruments and tooling, for example laser 
alignment, ruler, Vernier. 

Main Function
•	 Planning

•	 Implementation of the Plan 

•	 Report & Data 

•	 Training 

Unique Requirement
•	 Must be able to read and write in English.

•	 Must be able to work at heights.

•	 Must be able to work in an open environment in hot climates.

•	 Must be able to work to strict deadlines and schedules.

•	 LV license is an added advantage.

•	 Candidate must be medically and physically fit.

Qualifications:
Technical School Certificate. Able to read and write work instructions and procedures.

Knowledge and Experience:
3 - 5 years relevant experience

Technical Skills Behavioural Skills
•	 Fitting experience •	 General Courtesy and Orga-

nizing skill
•	 Attention to detail •	 Cleanliness and presentable
•	 Recognizing defects on equipment •	 Teamwork and Supervisory 

skill
•	 Knowledge of cleaning policies, procedures 

and processes
•	 Motivator and Coach/Mentor

Allocation of employees on shifts and administration Communication (English and Local 
language)

General Information and other requirements:

•    Place of Work: 	        Bisha.
•    Salary:                         As per Company salary 
scale.
•    Type of Contract:       Indefinite

Additional requirements for Nationals: 
	 Having fulfilled his/her National Service 

obligation and provide evidence of release paper 
from the Ministry of Defense. 
	 Present clearance paper from current/last 

employer.
	 Testimonial documents to be attached (CV, work 

experience credentials, a copy of your National 
Identity Card etc.).
	 Only shortlisted applicants will be considered as 

potential candidates for an interview.
	 Application documents will not be returned to 

sender.
	 All applications should be sent through the post 

office.
	 Deadline for application: 10 days from the day of 

publication in the Newspaper.
	 Address:  Please mail your applications to;

                     Bisha Mining Share Company, 
                     P. O. Box 4276 
                     Asmara, Eritrea
	 Note to Eritrean applicants:  

                  Please send a copy of your application 
to
               1.Aliens Employment permits Affairs,
                  P. O. Box 7940 
                  Asmara, Eritrea.
               2.Mineral Resources Management 
                  P. O. Box 272
                  Asmara, Eritrea

                              
     ቤ/ት ኣልያንስ 
ፍራንሰዝ፡ ስሩዕ ናይ ሓጋይ 
ትምህርቲ ቋንቋ ፈረንሳ 
ንንኣሽቱን ንዓበይትን ካብ 
ጀመርቲ ክሳብ ዝለዓለ 
ደረጃ ጀሚሩ ምዃኑ 
ከተበስር ትፈቱ። ምቅርራብ 

ንዓለምለኻዊ ዲፕሎማ (DELF) ተዳልዩልኩም ኣሎ።   
ምዝገባ ተጀሚሩ እዩ።                
  ብደሓን ምጹ     ንዝያዳ ሓበሬታ  ቁ.ስ 122605 / 
115270
 ኣድራሻና፣ ጎድኒ ቤ/ት ማይ ተስፋ ጥቓ ዓሮባና 
ሬስቶራንት እዩ።

ኣብ ኣስመራ ዞባ 6፡ ምም/10 ጎደና 799 ቁ/ገዛ 3 ቁ/ሎታ 55 ቁጽሪ 
ፓርቸላ ‘‘G’’ ዝርከብ፡ ብቁ/ምስክር ወረቐት 105528፡ መወከሲ ቁጽሪ 
119002 ብስም ወረ/ነፍ/ህያቡ ጉብጣን ዮውሃንስ ኣቶ ጉብጣን ዮውሃንስ 
ወ/ሮ ደሃብ ተማርያም ተስፋሚካኤል ዝተመዝገበ ኦርጅናል ናይዚ ገዛ ሰነድ 
ስለዝጠፈኣና፡ ዝረኸቦ ወይ ብዕዳ ሒዘዮ ዝብል እንተሎ፡ እዚ ምልክታ እዚ 
ኣብ ጋዜጣ ካብ ዝወጽሉ ዕለት ጀሚሩ ኣብ ውሽጢ 30 መዓልታት፡ ብቁጽሪ 
ቴሌፎን 07344521 ደዊሉ ክሕብረኒ። እንተዘይኮነ፡ ካብ ዝምልከቶ ኣካል 
ካልእ መተካእታ ቅዳሕ ሓቲተ ከውጽእ ምዃነይ አፍልጥ።

ኣቶ ንጉሰ ጉብጣን ዮውሃንስ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ደረጃ ቤት-ፍርዲ ዞባ ማእከል 
ኣስመራ

ሰናይት ስባህቱ ተኽለ፡ ስም ኣቦይ ስባህቱ ተኽለ 
ሃብተጋብር ምባል ተሪፉ፡ ኣማኒኤል ተኽለ 
ሃብተጋብር ተባሂሉ ይተኣረመለይ ከምኡ’ውን 
ስም ኣደይ ሂወት ወልደኣብ ተወልደ ምባል ተሪፉ 
እምባፍራሽ ገብረየውሃንስ ተስፋእንድርያስ ተባሂሉ 
ይተኣረመይለይ ስለ ዝበለት፣ ዝቃወም እንተሎ፡ 
ን8/10/26 ኣብ ቤ/ፍ ይቕረብ።

መልካም ዘርኦም ወልደኪዳን ምባል ተሪፉ፡ ሚልክያስ 
ዘርኦም ወልደኪዳን ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን29/10/26 ኣብ ቤ/ፍ ይቕረብ። 
 

  1ይ ደረጃ ቤት-ፍርዲ ማይ ምነ

መሓሪ  ወልደገብሪኤል ክፍሉ፡ ኣቦና ወልደገብሪኤል 

VACANCY ANNOUNCEMENT

Asmara Mining Share Company is inviting 
applicants for the following position.
QA/QC Officer
Number required – (01)
Type of contract – Definite (2 years)

Major Duties and responsibilities
The QA/QC Officer is responsible for implementing and maintaining 
quality assurance and quality control processes to ensure that 
all project activities, materials, workmanship, and deliverables 
comply with company standards, client specifications, contractual 
requirements, and applicable industry regulations.
Duties / Functions

•	 Implement and maintain project Quality Management Systems 
(QMS).

•	 Conduct inspections and verify compliance with specifications 
and standards.

•	 Review Inspection and Test Plans (ITPs), method statements, 
and quality procedures.

•	 Monitor contractor and subcontractor quality performance.
•	 Raise and track Non-Conformance Reports (NCRs) and correc-

tive actions.
•	 Maintain quality records, reports, and documentation.
•	 Support internal and external audits.
•	 Participate in testing, commissioning, and project handover ac-

tivities.
•	 Prepare daily, weekly, and monthly QA/QC reports.
•	 Promote continuous improvement and quality awareness.
•	 Inspection and testing procedures
•	 Engineering drawings and specifications interpretation
•	 Document control and quality reporting
•	 Microsoft Office proficiency

Profile: Qualifications and Experience

Formal Education, Cer-
tifications or Equiva-
lents

•	 Bachelor’s degree in engineering, Construc-
tion Management, Quality Management, or 
related discipline

Working Experience – 
Nature & Length

•	 Minimum 5 years of QA/QC experience in 
engineering, construction, mining, or indus-
trial projects.

Technical Skills 	 Ability to manage one’s own activities on or 
ahead of schedule identifying issues before 
they happen (Proactive)

•	 Excellent communication, interpersonal, 
righting  and presentation skills.

Other Skills and Abili-
ties •	 Ability to interpret construction drawings.  

General Information and other requirements:

	 Place of Work: AMSC Sites
	 Type of contract: definite Period two years
	 Salary: As per the Company salary scale

Additional requirements for Nationals: 

•	 Having fulfilled his/her National Service obligation and 
provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card, etc.).
•	 Only shortlisted applicants would be considered as potential 

candidates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of publication 

in the Newspaper.

	 Address: Please mail your applications to:
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:

                            Mineral Resources Management
                            P.O. Box – 272
                            Asmara
	 Note to Eritrean applicants:  

                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

ምስጋና 

ብመስዋእቲ ኣዚና እነፍቅሮ ክቡርን ፍቱውን ኣባል 38 ዙ/
ሃገራዊ  ኣገልግሎት ኤልናታን ዮናስ ተወልደ ዝተባህለ ወድና፡ 
ብሓደጋ መስዋእቱ ዝተሰመዓና መሪር ሓዘን እናገለጽና፣ ክሳብ 
መቓብር ሓርበኛታት ኣስመራ መጺእኩም ዘቃበርኩምናን 
ገዛና ተመላለስኩምን ካብ ውሽጥን ወጻእን ቴሌፎን 
ብምድዋልን ዘጸናናዕኩምናን፡ ማ.ስ.ሓ.ኤ ሳዋ መተዓልምቱ 38 
ዙርያ ብልቢ ዝትንክፍ ምጽንናዕ ዝገበርኩምልናን እናኣመስገንና 
ሓዘንና ከም ዝዓጸና ንገልጽ።

ኣቡኡ ዮናስ ተወልደ ምስ ብዓልቲ ቤቱ ወ/ሮ ጽገረዳ ዓንደብርሃን ምስ ምሉኣት ስድራቤትን።

ምስጋና 

ብዕረፍቲ ኣዚና እነፍቅሮ ክቡር ብዓል ቤተይ ምስግና ነጋሽ ሓጎስ፡ 
ዝተሰመዓና መሪር ሓዘን እናገለጽና፣ ኣብ ግዜ ሕማሙ ዝበጻሕኩምናን፡ 
ድሕሪ ዕረፍቱ ክሳብ ዑና ዓንዶም ብምኻድ ዘቃበርኩምናን፡ ብኣካል 
ተመላሊስኩምን ካብ ውሽጥን ወጻእን ደዊልኩምን ዘጸናናዕኩምናን ሕሰም 
ኣይትርከቡ  እናበልና ሓዘንና ንዓጹ።

ብዓልቲ ቤቱ መም/ ኣበባ ዘርኣይ
ምስ ምሉኣት ስድራ ቤት

ክፍሉን ኣዴና ሓዳስ ገብረኣምላኽን ስለዝዓረፉ፡ ኣነ 
ምስ 4 ኣሕዋተይ ወረስቲ ምዃንና ይረጋገጸልና 
ስለ ዝበሉ፣ ዝቃወም እንተሎ፡ ን10/11/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ ጊንዳዕ

ኣቡበከር ኣሕመድ ስዒድ፡ ስም ኣደይ ፎዝያ 
መሓመድ እድሪስ ምባል ተሪፉ፡ ፎዝያ ኣሕመድ 
እድሪስ ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን29/10/26 ኣብ ቤ/ፍ ይቕረብ።  

1ይ ደረጃ ቤት-ፍርዲ ቶኾምብያ 

ኣድሓነት ኣብርሃ፡ ብዓል-ቤተይ ታደሰ ገብረሃንስ በርሀ 
ስለዝዓረፈ፡ ንዓይ ናይ መጻምዲ መሰለይ ይተሓለወለይ፡ 
3 ደቁ ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን30/10/26 ኣብ ቤ/ፍ 
ይቕረብ።



ሓዳስ   ኤርትራ 3 ጥቅምቲ 2026 - ገጽ 8መበል 36 ዓመት ቁ.29

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT
Asmara Mining Share Company is inviting applicants for the 
following position.

Senior Process Training Officer
Number required – (01)
Type of contract – definite (2 years)
Major Duties and responsibilities
•	 To coordinate process operations and plant specific training 
programs and activities at Asmara Mining Share Company.

•	 Establish a solid team, develop training plans for team members 
and coordinate the development of their skills. Provide a competency-
based process training and assessment system in the areas of process 
plant.

TASK DESCRIPTION EXPANDED TO CORE PERFORMANCE AREA
Health and Safety Management

•	 Communicate all Health and Safety procedures and protocols to Process de-

partment.

•	 Accept personal responsibility for the health and safety of every employee 

under or assigned to his/her supervision.

•	 Abide by and support others in adhering to safe and efficient practices to pre-

vent damage to equipment, structures and injury.

Training Planning and Analysis

•	 Contribute to the provision of an appropriately trained and skillful workforce 

for process operations.

•	 Develop annual training session plans, as well as associated schedules, in con-

sultation with the process management team to make provision for ongoing 

and expected training.

•	 Liaise with process management to conduct training needs analysis investi-

gations to create development plans for all process staff in their current roles.

Training Module Development

•	 Research, plan, and develop training modules to meet training needs, as per 

the competencies required; schedule and socialize training sessions.

•	 Contribute to the conceptualization, development and update of process 

learning solutions.

•	 Secure external vendor training, if required.

•	 Supervise, coach and develop the activities of all process trainees. 

Training Execution

•	 Coordinate and provide cost effective competency-based training and assess-

ment programs to employees to develop required skills and values.

•	 Conduct both technical and competency-based training for Process Depart-

ment to enhance operators’ skills to meet equipment availability.

•	 Support Process Department in the process of recruiting workforce to be ap-

pointed into Process Operations roles.

•	 Coordinate both classroom and on-the-job practical scheduling and arrange-

ment of Process Operations training for both employees and contractors in 

alignment with approved training session plans.

Training Evaluation and Maintenance

•	 Confirm that all training and assessment procedures are followed and all 

competencies; standards and/or regulations met before signing for the issue 

of certificate and permit. 

•	 Evaluate trainees performance and develop Process Operations trainees to 

impart the required technical skills and knowledge, in accordance with pre-

scribed curriculum, programs and standards.

•	 Oversee all training document controls by forwarding updated and changed 

content for review and approval.

•	 Support the development of a continuous improvement culture to ensure 

training and development remains a top priority for improving operations 

work quality.

•	 Record training data and oversee the effective storage of such records via elec-

tronic and hard copy means.

Profile: Qualifications and Experience

Formal Education, 
Certifications or 
Equivalents

•	 Bachelors’ Degree in Metallurgy, Mineral Processing, 
Chemical Engineering or related fields.

•	 Workplace Trainer and Assessor IV

Working Experi-
ence – Nature & 
Length

•	 Minimum of 6 years’ generalized experience in Process 
Plant Operations, with previous facilitation experience, 
of which 2 – 3 years should be in a supervisory and/or 
coordinating capacity.

Previous training experience in the mining industry is 
essential.

Technical Skills •	 Leadership skill in multi-disciplinary environment.

•	 Advanced mine equipment simulator skills.

•	 Strong training needs analysis skills.

•	 Strong analytical and problem-solving skills.

•	 Strong communication (written and verbal) and interper-
sonal skills.

•	 Advanced computer application skills

•	 Strong facilitation skills.

•	 Strong stakeholder engagement skills.

•	 Strong coaching and mentoring skills.

•	 Ability to manage multiple tasks, data and crews.

•	 Plan, organize and execution skills

•	 Valid Driver’s License
Behavioral Skills •	 Approachable | Assertive | Continuous Learning | Dedi-

cated | Goal Oriented | Influential | Initiative | Leadership 
| Pro-Active | Reliable | Results Driven | Safety Conscious 
| Technically Inclined | Organized

General Information and other requirements:

	 Place of Work: AMSC Sites
	 Type of contract: definite Period (2 years)
	 Salary: As per the Company salary scale

Additional requirements for Nationals: 

•	 Having fulfilled his/her National Service obligation and provide 
evidence of release paper from the Ministry of Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card, etc.).
•	 Only shortlisted applicants would be considered as potential 

candidates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of publication in the 

Newspaper.

	 Address: Please mail your applications to:
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:

                            Mineral Resources Management
                            P.O. Box – 272
                            Asmara
	 Note to Eritrean applicants:  

                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

ስመይ ኣርሴማ ፍጹም ኣለም ይብሃል። ብ4 
ሕዳር 2011 ዓም ካብ ኣቦይ ፍጹም ኣለም 
ካብ ኣደይ ኣዜብ ኢሳቕ ኣብ ከተማ ኣስመራ 
ተወሊደ። ኣብ ቤት ትምህርቲ ባሕቲ መስከረም 
ድማ እምሃር። ሕጂ ናብ ታሽዓይ 
ክፍሊ ሓሊፈ ኣለኹ። 
ዝተመሃርኩለን ኣብያተ 

ትምህርቲ፡ መዋእለ ህጻናት ቤት 
ትምህርቲ ከናንት፡ መባእታ ካብ 
1ይ ክፍሊ ክሳዕ 4ይ ክፍሊ 
ኣብ ቤት ትምህርቲ ፍልጠት፡ 
5ይ ክፍሊ ኣብ ቤት ትምህርቲ 
ሰሜናዊ ኣስመራ፡ ማእከላይ 
ደረጃ ኣብ ቤት ትምህርቲ 
ባሕቲ መስከረም ተማሂረ። ናይ 
ትምህርቲ ውጽኢተይ ድማ 
ካብ ካልኣይ ክሳዕ ሻሙናይ 
ክፍሊ ብልጫ እናወሰድኩ እየ 
ተማሂረ።
ኣገባብ ኣጸናንዓይ፡ ንዝተመሃርኩዎ ከይተኣከበ 

ከሎ አጽንዖ። ግዜይ ብግቡእ አመሓድሮ። 
መምህር ክገልጽ ከሎ ጽን ኢለ እሰምዕ።
ኣብ ትምህርቲ ዝሕግዙኒ፡ ወለደይ ከምኡ’ውን 

ስኒት ሓብተይ የተባብዑኒ። መምህራነይ ከኣ 
ዓቢ ተራ ኣለዎም። ተወሳኺ ድማ መጻሕፍቲ 

አንብብ።
ውጽኢተይ፡ English 100፡ Social 

Studies 100፡ Science 100፡ Citizenship 
100፡ Maths 98 ኣምጺአ። ገምጋም ነጥበይ 

ድማ 99.6% እዩ። 
ምስጢር ዓወተይ፡ መጽናዕቲ፡ 

ብዝሒ ሕቶታት ምስራሕን ጻዕርን 
እዩ።
ጀነራል፡ ከም ናይ 40 ገይሮም 

ክወስዱዎ ኣለዎም። ኣብ ግዜ 
ፈተና ከኣ ከይተረበሹ ክፍተኑን 
ኣብ ነብሶም ክኣምኑን ኣለዎም 
እብል።
ኣብ መጻኢ ክመሃሮ ዝደሊ 

ዓውዲ፡ ኣብ መጻኢ Natural 
Science ተማሂረ ንህዝበይ 
ከገልግል እትስፎ።
ንተመሃሮ ዘመሓላልፎ 

መልእኽቲ፡ ተመሃሮ ግዚኦም 
ብግቡእ ክጥቀሙሉን ዘረባ መምህራን ብዝግባእ 
ክሰምዑን ኣለዎም እብል።
ከመስግኖም ዝደሊ፡ መጀመርታ ንልዑል 

እግዚኣብሄር ኣምላኽ፡ ቀጺለ፡ ወለደይን 
ኣሕዋተይን ከምኡ’ውን ንፍቱዋት መምህራነይ 
ብልቢ አመስግን። 

ስመይ ኤልያና ስምኦን ጉርጃ ይብሃል። 
ብ16 ታሕሳስ 2011 ዓም ካብ ኣቦይ ስምኦን 
ጉርጃ ኣደይ ስሚቲ ጊላዝጊ ኣብ ከተማ 
ኣስመራ ተወሊደ። ኣብ ቤት 
ትምህርቲ ሞዴል ድማ እምሃር። 
ሕጂ ናብ ታሽዓይ ክፍሊ ሓሊፈ 
ኣለኹ። 
ዝተመሃርኩለን ኣብያተ 

ትምህርቲ፡ መዋእለ ህጻናት 
እንዳ ጥልያን፡ መባእታ ክሳዕ 3 
ክፍሊ ኣብ ቤት-ትምህርቲ እንዳ 
ጥልያን፡ 4ይን 5ይን ክፍሊ ኣብ 
ቤት ትምህርቲ ዳህላክ፡ ማእከላይ 
ደረጃ ኣብ ቤት ትምህርቲ ሞዴል 
ተማሂረ። ካብ ራብዓይ ክፍሊ 
ክሳዕ ሻምናይ ክፍሊ ብልጫ 
እናወሰድኩ ተማሂረ።
ኣገባብ ኣጸናንዓይ፡ መምህር ክምህር ከሎ 

ብጽሞና እከታተል፣ እዚ ድማ ኣብ መጽናዕቲ 
ይሕግዘኒ እዩ። ተወሳኺ፡ ግዜይ ብግቡእ 
አመሓድር።
ኣብ ትምህርቲ ዝሕግዙኒ፡ ወለደይ ኣብ ትምህርቲ 

ንኽነፍዕ ኣዝዮም ይከታተሉኒ። ተወሳኺ ንፉዓት 
መምህራን ስለ ዘሎዉኒ ይሕግዙኒ እዮም።

ስመይ  ሉልያ ቢንያም ሃይለ ይብሃል። 
ብ10 ለካቲት 2011 ዓም ካብ ኣቦይ ቢንያም 
ሃይለ ኣደይ ኣስቴር ግደ ኣብ ከተማ ኣስመራ 
ተወሊደ። ኣብ ቤት-ትምህርቲ 
ፊንላንድ ድማ እምሃር። ሕጂ 
ናብ ታሽዓይ ክፍሊ ሓሊፈ 
ኣለኹ። 
ዝተመሃርኩለን ኣብያተ 

ትምህርቲ፡ መዋእለ ህጻናት ቤት 
ትምህርቲ ሳራ ዕብየት፡ መባእታን 
ማእከላይን ደረጃ ኣብ ቤት 
ትምህርቲ ፊንላድ ተማሂረ። ካብ 
ቀዳማይ ክፍሊ ክሳዕ ሻምናይ 
ክፍሊ ብልጫ እናወሰድኩ ኣብዚ 
በጺሐ።
ኣገባብ ኣጸናንዓይ፡ ናይ 

መጽናዕትን ጸወታን ግዜ እፈላሊ። ካብ ጸወታ 
ንትምህርቲ ቀዳምነት እህቦ። ብፍላይ ኣብ 8ይ 
ክፍሊ ብጽዑቕ እየ ብዙሕ መጻሕፍቲ ኣንቢበ።
ኣብ ትምህርቲ፡ ኩሎም ስድራ ቤተይ ይሕግዙኒ። 

ዝያዳ ከኣ ክልተ ምዕባይ ኣሕዋት ኣለዋኒ፣ ንሳተን 
ድማ ተመኩሮአን የካፍላኒ።
ውጽኢተይ፡ English 100፡ Social Studies 

100፡ Science 100፡ Citizenship 100፡ Maths 

ስመይ ሰይፌዲን ኣሕመድ ማሕሙድ 
ይብሃል። ብ11 ታሕሳስ 2009 ዓም ካብ 
ኣቦይ ኣሕመድ ማሕሙድ ኣደይ ፋጥማ 
ዑመር ኣብ ከተማ ካርቱም-ሱዳን 
ተወሊደ። ኣብ ቤት-ትምህርቲ 
መጠራ ድማ እምሃር። ሕጂ ናብ 
ታሽዓይ ክፍሊ ሓሊፈ ኣለኹ። 
ዝተመሃርኩለን ኣብያተ 

ትምህርቲ፡ መዋእለ ህጻናት ቤት 
ትምህርቲ ሕውነት፡ መባእታ 
ኣብ ቤት-ትምህርቲ ሰንዓፈ፡ 
ማእከላይ ደረጃ ኣብ ቤት-
ትምህርቲ መጠራ ተማሂረ። 
ኣገባብ ኣጸናንዓይ፡ መምህር 

ክገልጽ ከሎ ብጽሞና እከታተል፡ 
ኵሉ ዝገብሮ ስራሕ ብመደብ 
እየ ዘተግብሮ። ዋላ ኣብ መገዲ 
እናኸድኩ ንዝሓዝኩዎ ኖት አጽንዖ። ኣብ ክፍሊ 
ንዝተዋህበኒ ዕዮ ድማ ብግቡእ እሰርሕ።  
ኣብ ትምህርቲ ዝሕግዙኒ፡ ዓባየይ ኣሚና ኣብ 

ትምህርቲ ንኽዕወት ኩሉ ዘድልየኒ ትቕርበለይ። 
ጐረባብተይን ደቂ ገዛውተይ’ውን ይሕግዙኒ 
እዮም።
ውጽኢተይ፡ English 100፡ Social Studies 

100፡ Science 100፡ Citizenship 100፡ 

ስመይ ሮቤል ሃብተ ኣብርሃ ይብሃል። ብ24 
ግንቦት 2011 ዓም ካብ ኣቦይ ሃብተ ኣብርሃ 
ኣደይ ግደይ መዝገበ ኣብ ከተማ ከረን 
ተወሊደ። ኣብ ቤት-ትምህርቲ 
ላሳለ ድማ እምሃር። ሕጂ ናብ 
ታሽዓይ ክፍሊ ሓሊፈ ኣለኹ። 
ዝተመሃርኩለን ኣብያተ 

ትምህርቲ፡ መዋእለ ህጻናት ቤት-
ትምህርቲ ቅድስቲ ሃና፡ መባእታ 
ኣብ ቤትትምህርቲ ቅድስቲ 
ሃና፡ ማእከላይ ደረጃ ኣብ ቤት 
ትምህርቲ ላሳለ ተማሂረ። 
ኣገባብ ኣጸናንዓይ፡ ናይ 

ዝሓለፈ ናይ ጀነራል ሕቶታት 
ብግቡእ ሰሪሐ። ተወሰኽቲ 
መጻሕፍቲ አንብብ። ናይ 
መጽናዕትን ናይ ጸወታን ግዜ 
ፈልየ ድማ እመሃር።
ኣብ ትምህርቲ ዝሕግዙኒ፡ ወለደይ፡ ከምኡ’ውን 

ንፉዓት ኣሕዋት ኣለዉኒ።  ኣብ ትምህርቲ 
ንኽዕወት ድማ ፍሉይ ክትትል ይገብሩለይ።
ውጽኢተይ፡ English 100፡ Social Studies 

ውጽኢተይ፡ English 100፡ Social 
Studies 100፡ Science 100፡ Citizenship 
100፡ Maths 100 ኣምጺአ። ገምጋም ነጥበይ 

ድማ 100% እዩ። 
ምስጢር ዓወተይ፡ ጻዕርን ግዜኻ 

ብግቡእ ምጥቃምን እዩ። ተወሳኺ 
ድማ ኣብ ነብስኻ ምእማን እዩ።
ብዛዕባ ጀነራል፡ ተመሃሮ 

ንጀነራል ከም ናይ ክፍሊ ፈተና 
ወሲዶም፡ ከይተዳህሉ ክሰርሑን 
ግዜ ናይ ፈተና ብዝግባእ 
ክጥቀምሉን እመኽሮም። 
ኣብ መጻኢ ክመሃሮ ዝደሊ 

ዓውዲ፡ እንታይ ከም ዘጽንዕ ክሳዕ 
ሕጂ ኣይወሰንኩን ዘለኹ፣ ኣብ 
ካልኣይ ደረጃ ክውስን ዝሓሸ 
ስለ ዝኾነ ኣብ ካልኣይ ደረጃ እየ 

ክውስን። 
ንተመሃሮ ዘመሓላልፎ መልእኽቲ፡ ትምህርቲ 

ናይ ጻዕሪ ውድኢት ስለ ዝኾነ ተመሃሮ ግዚኦም 
ብዝግባእ ክጥቀምሉ እምዕዶም።
ከመስግኖም ዝደሊ፡ ኣብዚ ንዘብጸሓኒ ልዑል 

እግዚኣብሄር ኣምላኽ፡ ወለደይ፡ ኣሕዋተይን 
ንመምህር ዳንኤልን ብልቢ አመስግን። 

100 ኣምጺአ። ገምጋም ነጥበይ ድማ 100% 
እዩ። 
ምስጢር ዓወተይ፡ ኣብ ዕላማይ ምጽናዕን 

ምስትውዓልን እዩ።
ብዛዕባ ጀነራል፡ ኵሉ ሰብ 

ጀነራል ብርቱዕ ምዃኑ እዩ 
ዘዕልለካ። እንተ ኾነ ግን ከቢድ 
ኣይኮነን። ንዘጽንዐ ኣዝዩ ቀሊል 
ስለ ዝኾነ ብድሕረይ ዝፍተኑ 
ተመሃሮ ተረጋጊኦም ክሰርሑ 
እምዕዶም።
ኣብ መጻኢ ክመሃሮ ዝደሊ 

ሓኪም ናይ ኣእምሮ እዩ። 
ምኽንያቱ፡ ኣእምሮ ድንቂ ስለ 
ዝኾነ ከጽንዖ ደስ እብለኒ።  
ንተመሃሮ ዘመሓላልፎ 

መልእኽቲ፡ ተመሃሮ ብጽቡቕ እምበር ብሕማቕ 
ክጽለዉ የብሎምን። ኣብ ዝገብርዎ ኩሉ ከኣ 
መስተውዓልቲ ክኾኑ እላበዎም።
ከመስግኖም ዝደሊ፡ መጀመርታ ንኽቡራት 

ወለደይ፡ ፍቱዋት ኣሕዋተይ፡ ንጻዕራማት 
መምህራነይን መሓዙተይን ብልቢ አመስግኖም። 

Maths 100 ኣምጺአ። ገምጋም ነጥበይ 
ድማ 100% እዩ። 
ምስጢር ዓወተይ፡ ዕላማይ ሓንጺጸ ንኽዕወት 

ስለ ዝጸዓርኩ፡ ከምኡ’ውን ኣብ 
ገዛእ ርእሰይ ስለ ዝኣመንኩ እዩ። 
ብዛዕባ ጀነራል፡ ጀነራል ዕላማ 

ንዘሎዎ ተመሃራይ ቀሊል እዩ። 
ኣነ፡ ኣብ ሰንዓፈ ኮይነ እየ 
100% ኣምጺአ። ዝተዓወትኩሉ 
ምኽንያት ከኣ ጻዕሪ እዩ። ስለዚ፡ 
ተመሃሮ ንኽዕውቱ ኣበርቲዖም 
ክጽዕሩ እላቦ። 
ኣብ መጻኢ ክመሃሮ ዝደሊ 

ዓውዲ፡ ሲቪል እንጅነሪን እዩ። 
ምኽንያቱ፡ ካብ ንእሽቶ ከለኹ 
ፍቕሪ ናይ ህንጻታት ስለ 
ዝሓደረኒ እንጅነር ክኸውን 

ልዑል ባህጊ ኣሎኒ። 
ንተመሃሮ ዘመሓላልፎ መልእኽቲ፡ ተመሃሮ 

ካብ ንእሽቶኦም ከለዉ ዕላማ ክህልዎም፡ 
ዕላማኦም ንምዕዋት ድማ ኣበርቲዖም ክሰርሑ 
እላቦ።
ከመስግኖም ዝደሊ፡ ንዓባየይ፡ ንመምህራነይ፡ 

ንደቂ ሰፈረይ፡ ኣዕሩኽተይን ደቂ ገዛውተይን 
ብልቢ አመስግን። 

98፡ Science 100፡ Citizenship 100፡ 
Maths 100 ኣምጺአ። ገምጋም ነጥበይ 
ድማ 99.6 እዩ። 

ምስጢር ዓወተይ፡ ግዜኻ 
ብዝግባእ ምጥቃምን ከይተሓለልካ 
ምጽዓርን እዩ።
ብዛዕባ ጀነራል፡ ጀነራል 

ኣካቢድካ ክርአ የብሉን እብል። 
ከም ተራ ፈተና ክንርእዮ ይግባእ። 
እንተ ጽዒርካ ኣዝዩ ቀሊል እዩ። 
ስለዚ፡ ተመሃሮ እኹል ምድላዋት 
ክገብሩ እላበዎም። 
ኣብ መጻኢ ክመሃሮ ዝደሊ 

ዓውዲ፡ ሕክምና እዩ፣ ዶክተር 
ክኸውን እብህግ። ንዘምሃረኒ 
ሕብረተሰብ ከገልግል ልዑል 
ባህጊ ኣሎኒ።

ንተመሃሮ ዘመሓላልፎ፡ ከይተሓለሉ ክጽዕሩን 
ኣብ ትምህርቶም ክግደሱን እዩ።
ከመስግኖም ዝደሊ፡ መጀመርታ ንልዑል 

ፈጣሪ፡ ቀጺለ፡ ወለደይ፡ ኣሕዋተይን ንዘኽብሮም 
መምህራነይን ብልቢ አመስግን። 

ፍቱዋት ነበብቲ ጋዜጣ ሓዳስ ኤርትራ፡ ብፍላይ ከኣ ዓምዲ ተርሙማ፡ ነዞም ሃበርም ተመሃሮ 
ከተተባብዑ ምስ እትደልዩ 07190414 ደዊልኩም ክትረኽብዎም ከም እትኽእሉ ንሕብር።

ፍሉይ ምስጋና፡ ኣብ ስእሊ ዝተሓጋገዙና ሰለሞን ዘርኣይ፡ ኖበል ተኽለብርሃን፡ ሻም በይን፡ ቢንያም 
ተማኑን ናታን ግደይን ልዑል ምስጋና ይብጽሓዮም!

መምህረይ
መምህረይ ኮምፓስ ህይወተይ
ብኣኻ ይምእዘን መጻኢየይ
ብኣኻ ትጽብቕ ዓለመይ!
ወትሩ አመስግን ንኣኻ
ፊደላት ፈሊጠ ብሳላኻ

መሪሕ ሃገርን ዓለምን እንዲኻ!
እንቋዕ ኣብቅዓካ ናብዛ መዓልቲ
እነና ንምስክር ዘውረስካና ሃብቲ!
ቃል እኣቱ ከኽብር ምዕዶኻ
ኣነ እንድየ ተካኢኻ ንኣኻ!
መምህረይ ብርሃን ህይወት

ኩሉ ትፈልጥ ምስጢር ዓወት!
መምህረይ ንበረለይ

ሓሳብ ልበይ ክሰምረለይ!

5 ጥቅምቲ መዓልቲ መምህራን እያ።
ፍቱዋት መምህራን፡ እንቋዕ ናብዛ ክብርቲ 

መዓልቲ ብሰላም ኣብጽሓኩም!
ንሕና ተመሃሮ ድማ ስለቲ እትገብሩልና 
ሓልዮት ዝመልኦ ጻዕሪ ብልቢ ነመስግን!

ብዛዕባ መምህር ካብ ዝተባህሉ፡
•	 እዛ ዓለም ንመምህር ኣውጺእካ ጸላም 

እያ።
•	 መምህር፡ ናይ ለውጢ ሃዋርያ እዩ።
•	 መምህር፡ መምህር ኩሉ እዩ።

ዮሃና ንመምህራን!

ደቂ ኣንስትዮደቂ ኣንስትዮደቂ ኣንስትዮደቂ ኣንስትዮ
ሃ ማ ደ ኤሃ ማ ደ ኤ

“ኩሉ ግዜ ንኣእምሮኻ ከም ዝበልካዮ ኢኻ ትኸውን”

ሜላ ኣጸናንዓ ኣብ ኮለጅሜላ ኣጸናንዓ ኣብ ኮለጅ
እድያት፡ ኣብ ሳዋ ይኹን ኮለጅ ፍልይ 

ዝበለ ሜላ ኣጸናንዓ’ያ ትኽተል ነይራ። 
ለይቲ ተንሲኣ ኣይተጸንዕን እያ። ምስኡ ከኣ 
ጽሙዋ እያ ትፈቱ። መዳቕስታ ንኸጽንዓ 
ናብ ቤት ንባብ ክኸዳ ከለዋ፡ ንሳ ግን ኣብ 
ገዛ ተሪፋ በይና ተጽንዕ። ካብ ድሕሪ 
ድራር ጀሚራ ድማ ክሳብ ሰዓት 11፡
00 ተጸንዕ። “ኣብ ቤት ንባብ ንኣድህቦኻ 
ዝሰርቕ ብዙሕ ነገራት ስለ ትዕዘብን 
ትሰምዕን፡ ኣብ መጽናዕቲ ኣይተድምዕን 
ኢኻ፡” ትብል። እድያት ወሲኻ፡ ኣብ 
መጽናዕታ፡ ግዜ ኣሎኒ፡ ጽባሕ የርክበሉ እየ 
ከይበለት ነቲ ዝተማህረቶ ንምሸቱ ገንጺላ 
ከም እትደግሞ ትሕብር። “ኣብ ክፍሊ 
ዝተማሃርካዮ፡ ገዛ ኬድካ ክሳብ ዘይደገምካዮ፡ 
ኣብ ኣእምሮኻ ኣብቲ ንሓጺር እዋን 
ጥራሕ ዝጸንሕ ዝኽሪ (short memory) 
እዩ ዘሎ። እንተ ደጊምካዮ ግን ናብቲ 
ንነዊሕ ግዜ ዝጸንሕ ዝኽሪ (long-term 
memory) ይሰግር፡” ብምባል ተረድእ። 
እንተ ዘይኮይኑ ግን፡ እቲ ዝተማሃርካዮ ገና 
ኣብቲ ንሓጺር ግዜ ዝጸንሕ ዝኽሪ እንከሎ 
ካብ ዕለት ናብ ዕለት ተወሳኺ ትምህርቲ 
ኣብ ርእሲኡ ይድረበካ’ሞ፡ ሽዑ ሓንጎልካ 
ኩሉ ሕውስውስ ከም ዝብሎን ኣብ እዋን 
ፈተና ንሕቶታት ብልክዕ ክምልሶም 
ከም ዝጽገምን ትገልጽ። ኣብ ኮለጅ እቲ 
ቀንዲ ምስጢር ዓወት ልምምድ (pract-
tice) ምግባር ምዃኑ እትሕብር እድያት፡ 
ነዚ’ውን ብፍላይ ኣብቲ ቀመር (calculat-
tion) ዘለዎ ዓይነታት ትምህርቲ ትሰርሓሉ 
ምንባራ ትገልጽ። 

ተማሃሮ ኣብ ቀዳማይ ዓመት ዝወድቁሉ ተማሃሮ ኣብ ቀዳማይ ዓመት ዝወድቁሉ 
ምኽንያትምኽንያት
እድያት ካብ ትዕዝብትታታ ተበጊሳ 

ርእይቶኣ ክትህብ እንከላ፡ ተማሃሮ ኣብ 
ቀዳማይ ዓመት ዝወድቁ፡ ብሰንኪ ኣብ 

ምክትታል ትምህርትን መጽናዕትን 
ዘርእዩዎ ሸለልትነት ጥራሕ ዘይኮነስ፡ ካልእ 
ብዙሕ ረቛሒታት’ውን ከም ዘሎ ትገልጽ። 
ከምዚ ድማ ትብል፦ 
“ሓደ ካብቲ ረቛሒታት፡ እንተስ 

ብመዘናታትካ ተጸሊኻ ወይ’ውን ናፍቖት 
ናይ ስድራ (homesickness) ሒዙካ፡ ኣብ 
መንጎ ትምህርቲ እናሻዕ ናብ ገዛ ምምልላስ 
እዩ። ኣብ ገዛ ከለኻ፡ ትምህርቲ ጥራሕ 
ዘይኮነ ዝሓልፈካ፡ ንትምህርቲ ወይ ፈተና 
ዝምልከት ኣገዳሲ ሓበሬታ’ውን ከምልጠካ 
ይኽእል እዩ። ብፍላይ ኣብ ቀዳማይ ዓመት 
ንሓድሕድካ ጽቡቕ ጌርካ ስለ ዘይትፋለጥ፡ 
ቴለፎን ደዊሉ ዝሕብረካ ዘይክትረክብ 
ትኽእል ኢኻ። ካልእ፡ ድቃስ እናኣሰነፈካ 
እንከሎ፡ ሰብ የጽንዕ ኣሎ ኢልካ ምስ 
ድቃስ እናተቓለስካ ከተጸንዕ ምፍታን፡ 
ውጽኢቱ ፋልሶ እዩ። ናይ ገዛእ ርእስኻ 
መደብ ኣውጺእካ ኣብታ እተድምዓላ ግዜን 
ቦታን ደኣ ከተጽንዕ ኣለካ’ምበር፡ ብዓል እገለ 
ይጻወቱ ኣለዉ ኢልካ ምጽዋት፡ የጽንዑ 
ኣለዉ ኢልካ ምጽናዕ፡ ንገዛ ይኸዱ ኣለዉ 
ኢልካ ብዘይ ዕላማ ንገዛኻ ምምልላስ፡ 
መወዳእታኡ ኣብ ጸገም’ዩ ዘውድቐካ። 
“እቲ ቀንዲ ረቛሒ ኣብ ትምህርቲ 

ግን፡ ርእሰ ተኣማንነት ምህላው እዩ። 
ሰብ ከይብለኒ ዝብል ኣተሓሳስባ እንተ 
ሃልዩካ፡ ንምንታይ ትመሃር ኣለኻ ብግቡእ 
ዘይትፈልጥ (ዕላማኻ ዘየነጸርካ) እንተ ኴንካ፡ 
ውጽኢቱ ውድቀት ጥራሕ’ዩ ዝኸውን። 
ሓንቲ ከኣ ኣላ ሰብ ዘይፈልጣ ዓባይ 
ምስጢር፣ ኩሉ ግዜ ንኣእምሮኻ ከም 
ዘእመንካዮ ኢኻ ትኸውን። ከም ሰብ 
ክትዓቢ ዲኻ ክትንእስ፡ ኣብቲ ንሓንጎልካ 
እተእምኖ እዩ ዝምርኮስ። ክጭነቕ’የ እንተ 
ኢልካ ትጭነቕ፣ ክዕወት’የ እንተ ኢልካ 
ድማ ትዕወት ማለት’ዩ። ክትጠራጠር 
የብልካን። እዚኣ ቁጽሪ ሓደ መንገዲ ናይ 

ዓወት እያ።” 

መንእሰይ እድያት፡ 
መብዛሕትኦም ኣብ ቀዳማይ 
ሰሚስተር ሸለልትነት ዘብዝሑ 
ተማሃሮ፡ ኣብ ካልኣይ ሰሚስተር 
ዋጋ ክኸፍሉ ከም ዝግደዱ፡ 
እዚ ማለት ገለኦም ይተርፉ፡ 
ገለ ዕድለኛታት ድማ ካብቲ 
ከመዝግቡዎ ዝሓለኑ ነጥብን 
ብነጥቦም ክመርጹዎ ዝሓሰቡዎ 
ዓውደ ትምህርትን ቦኺሮም፡ 
ዘይተጸበዩዎ ነጥቢ ሒዞም ኣብ 
ዘይተጸበዩዎ ዓውደ ትምህርቲ 
ክኣትዉ ከም ዝግደዱ’ውን 
ወሲኻ ተመልክት። “ኣብ ቀዳማይ 
ሰሚስተር እንተ ዘይጽዒርካ፡ 
ኣብ 2ይ ሰሚስተር ዋላ ብዙሕ 
እንተ ጸዓርካ ክትግዳዕ ትኽእል 
ኢኻ። ስለዚ፡ ዋላ ብመንፍዓትካ 
ተኣማመን፡ ሸለልትነት ግን 
ክተወግድ’ዩ ዘለካ። ገለኦም 
ተማሃሮ፡ ‘እገሊት ደኣ ፈጺማ 

ዘይተጸንዕ ዝነበረት ሕጂ ከመይ ኣቢላ 
ሓሊፋ፧’ ክብሉ እሰምዕ እየ። እቲ ሓቂ 
ግን፡ ንሶም እዮም ዘይርእዩዋ ነይሮም’ምበር፡ 
ንሳስ ተሓቢኣ ተጸንዕ’ያ ነይራ። ደሓር ከኣ፡ 
ንሳ ንዝተማህረቶ ቀልጢፍካ ናይ ምሓዝ 
ዓቕሚ ይህሉዋ ይኸውን፣ ንስኻ ግን 
ኣብ ክፍሊ ንዝተማሃርካዮ ድሕሪ ብዙሕ 
መጽናዕትን ድኻምን ናይ ምሓዝ ዓቕሚ 
ክህሉወካ ስለ ዝኽእል፡ መመገድኻ እንተ 
ሓዝካ’ዩ ጽቡቕ፡” ብምባል’ውን ምኽራ 
ትልግስ።  

እድያት ወሲኻ፡ እዋን ፈተና ቅድሚ 
ምእታዉ ሪቪዥን ዘይምግባር፣ ኣብ መንጎ 
ትምህርቲ ናብ ደጋዊ ምጽብባቕ ምድሃብ፣ 
ወዘተ. እውን ካብ’ቶም ንውድቀት 
ተማሃራይ ዘቃልዑ ረቛሒታት ምዃኖም 
ትገልጽ። ንሳ ትብል፡ “ብፍላይ ኣብ ደቂ 
ኣንስትዮ፡ ነቲ ዘምጽኣካ ጉዳይ ትምህርቲ 
ረሲዕካ ኣድህቦኻ ናብ ኣካላዊ ምጽብባቕን 
ምምልኻዕን ምግባር ኣሎ። ምስኡ ከኣ 
ናይ ፍቕሪ ሃነይነይታ ይመጽእ’ሞ፡ ሽዑ 
ካብቲ ናይ ትምህርቲ መንፈስ እናርሓቕካ 
ትኸይድ። ስለዚ፡ ደቂ ኣንስትዮ ተማሃሮ ነዚ 
ከሎ ገና ከስተውዕላሉን ክሳብ መወዳእታ 
ኣብ ትምህርተን ከተኩራን ኣለወን። 
ክሳብ ትምህርተን ዝውድኣ፡ መሓዙት 
ከብዝሓ’ውን የብለንን።”

ደቂ ኣንስትዮ ኣብ ትምህርቲ ምህንድስና
እድያት፡ “ኣብ ሕ/ሰብና ሓንቲ ጌጋ 

ርድኢት ኣላ። ንሳ ድማ፡ ደቂ ኣንስትዮ ኣብ 
ቁጽርን ካልእ ቀመራ ዘድልዮ ዓውድታት 
ትምህርትን ሰነፋት ምዃነን፡ ብኣንጻሩ ኣብ 
ሽምደዳ ዘድልዮ ዓይነታት ትምህርቲ 
ዝሓሻ ምዃነን፡ ዘመልክት እዩ፡” ትብል’ሞ፡ 
ገለ ወለዲ ካብዚ ኣረኣእያ ተበጊሶም 
ንደቆም ኣብ ኮለጅ ክመሃሩዎ ዘለዎም 
ዓውዲ ትምህርቲ ባዕሎም ክመርጹሎም 
ከም ዝፍትኑ፡ ኣብ መወዳእታ ድማ እቶም 
ተማሃሮ ነቲ ባዕሎም ዘይመረጹዎ ሞያ 
ዕጋበት ከም ዝስእኑሉ ተረድእ። ወሲኻ 
ድማ፡ ደቂ ኣንስትዮ ኣብ ምህንድስና 
ማዕረ ደቂ ተባዕትዮ ከድምዓ ዝእግመን 
ምኽንያት ከም ዘየለ ትገልጽ።

ጸቕጢ ወለዲ ኣብ ተማሃሮጸቕጢ ወለዲ ኣብ ተማሃሮ
ወለዲ፡ ኣብ ልዕሊ ኣብ 2ይ ደረጃ 

ቤ/ት/ዋ/ይከኣሎ ሳዋ ይኹን ኮለጃት 
ዝመሃሩ ደቆም ጸቕጢ ከብዝሑ ከም 
ዘይብሎም’ያ እድያት እትገልጽ። “ንሓደ 
ተማሃራይ፡ ካብ ወለዱ ምኽሪ ደኣ’ምበር 
ጸቕጢ ኣይደልዮን እዩ። ‘ማትሪክ እንተ 
ዘይሓሊፍካ ክንበኣስ ኢና፣ ቀዳማይ ዓመት 
እንተ ዘይሰጊርካያ፡ ኦሮማይ ዕድልካ 
ከብቅዕ’ዩ፣ ናብ ምህንድስና ዘእቱ ነጥቢ 
እንተ ዘይረኺብካ፡ እቲ ዝተመባጻዕኩልካ 
ህያብ ኣይክትረኽቦን ኢኻ፣ ወዘተ.’ ምባል 
ናብ ዘየድሊ ጭንቀት እዩ ዘምርሖም። 
ምሉእ ነጥቢ (ኣርባዕተ) ዘየምጻእካ እንተ 
ኢልካዮ፡ ንዓኻ ክብል ኢሉ’ዩ ዝጽዕር’ምበር፡ 
ተረዲኣቶ ኣይኮነትን ነታ ኣርባዕተ 

ከምጽኣ። ኩሉ ግዜ ከይብሉኒ ወለደይ እዩ 
ዝብል። ኣብ መወዳእታ ከኣ ጸዓት ወዲኡ 
ይተርፍ። ምኽንያቱ፡ ባዕሉ ስለ ዘይተበገሰ። 
ኣብ ምርጫ ከኣ፡ ከተማእዝኖ ትኽእል 
ኢኻ፣ ከምዚ ምረጽ ክትብሎ ግን የብልካን፡
” ድማ ትብል። 

ምርጫ ኣብ ምህንድስናምርጫ ኣብ ምህንድስና
ከሚካል ኢንጂነሪን ዝመረጽኩሉ 

ምኽንያት፡ ካብ ብንእሽቶይ ኣትሒዘ 
ንነገራት ናይ ምምስራሕ ስራሕ ይፈቱ 
ነይረ። ይዝከረኒ፡ “how it made” ትብል 
መደብ ኣብ ኤሪ ቲቪ ትቐርብ ነይራ። 
ከይተኸታተልኩዋ ኣይውዕልን ነይረ። 
ዝገደፍኩ ገዲፈ’ያ ተሃኒነ 
ዝርእያ ነይረ። ዳሕራይ 
ኢንተርነት ኣትየ ምስ 
ፈተሽኩ፡ እታ መደብ 
ከሚካል ኢንጂነሪን 
ኮይና ጸኒሓትኒ፡” ዝበለት 
እድያት፡ ከሚካል 
ኢንጂነሪን ምስ ኩለን ናይ 
ኢንጂነሪን ዓውድታት 
ት ም ህ ር ቲ ’ ው ን 
ምትሕሓዝ ስለ 
ዘለዎ፡ ማለት ከሚካል 
ኢንጂነሪን ዘይዋስኣሉ 
ዓውድታት ስራሕ ስለ 
ዘየለን ሞያውያን ናይቲ 
ዓውዲ ‘ኣድማሳውያን 
መሃንድሳት (universal 
engineers) ተባሂሎም 
ስለ ዝጽውዑን፣ ብእኡ 
ምኽንያት ከም ዝመረጸቶ 
ተረድእ። ወሲኻ ድማ፡ 
ከሚካል ኢንጂነሪን ምስ ኬሚስትሪ ሓደ 
እዩ ዝብል ኣበሃህላ ከም ዘሎ፣ እዚ ግን 
ብመሰረቱ ጌጋ ምዃኑ፣ ማለት ክልተኡ 
በበይኑ ግን ድማ ተመላላኢ ምዃኑ 
ተመልክት።

መጽናዕታዊ ወረቐትመጽናዕታዊ ወረቐት
እድያት ትምህርታ ክትውድእ እንከላ 

ዘቕረበቶ ናይ መጽናዕቲ ወረቐት፡ ‘Bioh-
hydrogen Production from Brewery 
Wastewater’ ዝብል ኮይኑ፡ ካብ ፋብሪካ 
ቢራ ንዝወጽእ ፈሳሲ ጉሓፍ (ሓተላ) ከመይ 
ኣቢልካ ናብ ናይ ሃይድሮጅን ጸዓት ከም 
እትልውጦ ብክልሰ ሓሳብ ኣንፈት ዝህብ 
እዩ። እቲ ክልሰ ሓሳብ ኣዝዩ ጽቡቕ’ኳ 
እንተኾነ፡ እቲ ንሓተላ ቢራ ናብ ጸዓት 
ሃይድሮጅን ክልውጥ ዝኽእል ቴክኖሎጂ 
ገና ኣይበጻሕናዮን ስለ ዘለና፡ ኣብ ቀረባ ግዜ 
ግብራዊ ክኸውን ዝኽእል ኣይኮነን። 

ሞያዊ ኣበርክቶ ንሃገርሞያዊ ኣበርክቶ ንሃገር
መንእሰይ እድያት፡ በዚ ኣብ ዓውደ 

ትምህርቲ ከሚካል ኢንጂነሪን ቀሲማቶ ዘላ 
ፍልጠት፡ ኣብ ዝተመደበቶ ዓውደ ስራሕ 
ብትግሃት ከተገልግል ምስ ገዛእ ነብሳ ቃል 
ኣትያ ትሰርሕ ከም ዘላ’ያ ትሕብር። ወሲኻ 
ድማ ከምዚ ዝስዕብ ትብል፦
“ቁጠባ ሃገር ክምዕብል እንተ ኾይኑ፡ 

ዝተመስርሐ ፍርያት ብብዝሒ 
ንደገ ክትሸይጥ ኣለካ። ኣነ ከኣ በዚ 
ዝተማሃርኩሉ ዓውዲ፡ ኣብ ምምስራሕ 
ማዕድናትን ካልኦት ነገራትን ብዓቕመይ 
ኣበርክቶ ክገብር ተስፋ ኣሎኒ። ደሓር 
ከኣ ኢንጂነሪን ናይ ግብሪ ደኣ’ምበር 
ናይ ክልሰ ሓሳብ ስለ ዘይኮነ፡ እዞም 
በብእዋኑ ንምረቕ ዘለና መሃንድሳት ኣብ 
ዘዝተመደብናዮ ቦታ ኣበርክቶ እናገበርና 

ነዚ ዘሎ ጸገማት ክንፍውሶ ምዃንና እየ 
ዝኣምን። ብኣውራኡ ከኣ፡ ሃገርና ከሚካል 
ኢንጂነሪን ዝተማህሩ ዜጋታት ብብዝሒ 
እንተ ኣፍርያ፡ ነቲ ከይመስርሐት ንደገ 
እትልእኮ ፍርያታ መስሪሓን ዋጋ ወሲኻን 
ናብ ሰደድ ከተቕንዖ ስለ ትኽእል፡ ኣነ 
ብሞያይ ኣዝየ ሕጉስትን ዕግብትን እየ።” 

ናይ መጻኢ መደብ      ናይ መጻኢ መደብ       
ዝቐሰምካዮ ፍልጠት ኣብ ሓደ ደረጃ 

ተሓጺሩ ደው ክብል ከም ዘይብሉን 
በብእዋኑ ክዓቢ ወይ ክሰፍሕ ከም ዘለዎን 
እትገልጽ እድያት፡ ዕድል እንተ ረኺባ ምስ 
ቢዝነስ ዝተሓሓዝ ትምህርቲ ክትቀስም፣ 
ኣብቲ ዝተማህረቶ ከሚካል ኢንጂነሪን 
ዘለዋ ደረጃ’ውን ክብ ከተብሎ፣ ማለት ካብ 

ቀዳማይ ዲግሪ ናብ ማስተርን ፒ.ኤች.ዲን 
ዲግሪ ከተዕብዮ ድሌት ከም ዘለዋ ትገልጽ። 
ኣብዚ እዋን ቋንቋ ፈረንሳ ትመሃር ምህላዋ 
እትሕብር እድያት፡ “ኣብ ርእሲ’ቲ ቋንቋ 
ኣደይ ዝኾነ ትግርኛ፡ እንተላይ ዓረብን 
እንግሊዝን እውን ስለ ዝመለኽኩ፡ ሰለስተ 
ሰብ ኮይነ ኣለኹ እየ ዝብል፡” ትብል። 

ለበዋ ንተማሃሮ ለበዋ ንተማሃሮ 
ኣብ ውሳነታት ክህወኹ ከም ዘይብሎም፣ 

ንቕድም እወታውን ኣሉታውን ጐድኑ 
ክመዝኑ ክኽእሉ ከም ዘለዎም፣ ናብ 
ስራሕ ምስ ተዋፈሩ’ውን ብምንባብ 
ኣቢሎም ፍልጠቶም ንምዕባይ ክጽዕሩ 
ከም ዘለዎም’ያ እድያት ትገልጽ። ኣስዒባ 
ድማ፡ ተማሃሮ ናብ ኣሉታዊ ወልፍታት 
ዝወስዱ ዘይቅቡላት ተግባራት ከወግዱ 
ከም ዘለዎም፣ ንኸምኡ ዝደፋፍኡ 
ኣዕሩኽ ክህልዉዎም ከለዉ ከኣ ብኣጋኡ 
ክርሕቁዎም ከም ዝግባእ ተገንዝብ። 
“ወልፊ፡ ንምሁር ናብ ዘይምሁር፡ ንፈላጥ 
ናብ ደንቆሮ፡ ንሃብታም ከኣ ናብ ድኻ 
ዝልውጦ ዝዓበየ ሕማም ናይዛ ዓለም’ዩ፡
” ድማ ትብል። ወሲኻ’ውን፡ ሓዳር ወይ 
መርዓ ቅድሚ ትምህርቲ ምውዳእካ 
ተመራጺ ከም ዘይኮነ፡ ማለት ትምህርትኻ 
ወዲእካ ብቑጠባ ርእስኻ ክትክእል ምስ 
ጀመርካ ክኸውን ከም ዘለዎ፣ እዚ ከኣ ካብ 
ዘየድሊ ናይ ሓዳር ግርጭታትን ፍትሕን 
ከም ዘድሕን ተረድእ። ደቂ ኣንስትዮ 
ከኣ ነቶም ንሓዳር ዝመርጻኦም መጻምዲ 
ኣቐዲመን ብግቡእ ክመዝናኦም ከም 
ዘለወን፣ ወልፊ ዘለዎም እንተ ኾይኖም 
ድማ ቅድሚ ምምርዓወን ከዐርያኦም 
ክፍትና ከም ዘለወን፡ እንተ ዘይኮይኑ 
ግን ምስ ተመርዓዋኦም ከዐርያኦም ከም 
ዘይክእላ ፈሊጠን ከሎ ገና ክውስና ከም 
ዘለወን ትመክር።

እድያት ተወልደመድህን ትበሃል። ኣብ ኣስመራ - ገጀረት ተወሊዳ ዓብያ። ካብ 1ይ-8ይ ክፍሊ ኣብ ቤት ትምህርቲ ዓወት፣ 9ይ-
11 ክፍሊ ኣብ ቤት ትምህርቲ ሰማእታት ተማሂራ። ብድሕሪ’ዚ፡ ምስ መበል 33 ዙርያ ሃገራዊ ኣገልግሎት ናብ ሳዋ ወሪዳ፡ ናይ 
12 ደረጃ ትምህርታ ብዓወት ዛዚማ። ብሓፈሻ ኣብ ጉዕዞ ትምህርታ፡ ካብ ክፍላን ቤት ትምህርታን ብልጫ እናዓተረት ዘጠናቐቐት 
እድያት፡ ብንእስነታ ዝሓደራ ልዑል ናይ ምውድዳር መንፈስ፡ ኣብ ትምህርታ ክትዕወት ካብ ዝገበራ ረቛሒታት ሓደ እዩ። ኣብ 
መልቀቒ ፈተና 2ይ ደረጃ (ማትሪክ) 2019-2020 ድማ፡ ምሉእ ነጥቢ (4.0) ሒዛ ናብ ኮለጅ ማይ ነፍሒ ተጸምቢራ። ኣብ ዓውዲ 
ምህንድስና ስነ ቀመም (Chemical Engineering) ንሓሙሽተ ዓመታት ትምህርታ ድሕሪ ምክትታል ከኣ፡ 3.77 ነጥቢ ሒዛ ኣብ 
2026 ምስ’ቶም ከካብ ዓውደ ትምህርቶም ናይ ብሉጻት ብሉጻት (very Great Distinction) ደረጃ ሒዞም ተሸለምቲ መዳልያ ዝኾኑ 
ሃበርም ተማሃሮ ተመሪቓ። ምስኣ ዘካየድናዮ ዕላል እምበኣር ብኸምዚ ዝስዕብ ነቕርበልኩም - ሰናይ ንባብ!\

እድያት፡ ኣብ ቢሻ ምስ መሳርሕታ - ግብራዊ 
ትምህርቲ እናቐሰመት

ስፖርትስፖርት

ስፖርትስፖርት
ምምሕዳራዊ ክፍልታት ሚኒስትሪ ምክልኻል፡ ብውድድራት ኣትለቲክስ ቀጺሉምምሕዳራዊ ክፍልታት ሚኒስትሪ ምክልኻል፡ ብውድድራት ኣትለቲክስ ቀጺሉ

ኣዶናይ ኣፈወርቂ ናይ ሓሊበት ኣብ ልዕለት ዝላ ክብረ ወሰን ኣመዝጊቡ
ስፖርታዊ ውድድር ምምሕዳራዊ 

ክፍልታት ሚኒስትሪ ምክልኻል፡ ብሓሙስ 

ኣብ ስታድዩም ኣስመራ ናይ ዝተፈላለየ 

ርሕቀት ውድድራት ኣትለቲክስ ኣካይዱ። 

  በዚ መሰረት፡ ኣብ 100 ሜትሮ ደቂ 

ኣንስትዮ፡ ፌሩዝ ተስፋይን ደሊና ዮሴፍን 

ካብ ዒታሮ፡ ዮርሳሌም ኣባዲ ካብ ሓሊበት 

ተዓዊተን።

  ኣብ 400 ሜትሮ፡ ሉልያ ወልደዮውሃንስ - 

ዓራግ፡ ዮርሳሌም ኣባዲ - ሓሊበት፡ ፊልማዊት 

ኣብርሃ - ዓራግ፣ ኣብ ደቂ ተባዕትዮ ድማ፡ 

ዑስማን ሱሌማንን ኣታኽልቲ መዓሾን ካብ 

ዒታሮ፡ ይርጋኣለም ጥዑምዝጊ ካብ ሳቡር 

ተዓዊቶም። 

  ኣብ 1500 ሜትሮ፡ ልዋም ጸሃየ - ዋልታ፡ 

ሙዚት ተስፋይ - ሳቡር፡ ጀዋሂር ስዒድ 

- ዓራግ፣ ኣብ ደቂ ተባዕትዮ ከኣ፡ ማቲዎስ 

መንገሻ - ሂምቦል፡ ሳምሶም ገብረመድህንን 

ኣብርሃም ዘርኣይን ካብ ሓሊበት ካብ ቀዳማይ 

ክሳብ ሳልሳይ ወጺኦም። ኣብ 10 ሽሕ ሜትሮ 

ድማ፡ ደጎል ተኽሉ - ዒታሮ፡ ኤቨን ኤዘር 

ሙሴ - ሂምቦል፡ ክብሮም ተስፋገርግሽ - ሳቡር 

ተዓዊቶም። 

  ኣብ ልዕለት ዝላ፡ ናስራ መሓመድ - 

ሳቡር፡ ልዋም ጸሃየ - ዋልታ፡ ደሊና ዮሴፍ 

- ዒታሮ ተዓዊተን። ኣብ ደቂ ተባዕትዮ፡ 

ኣዶናይ ኣፈወርቂ ካብ ሓሊበት ክልተ ሜትሮ 

ብምዝላል፡ ኣብ ውሽጣዊ ውድድራት 

ክፍልታት ሚኒስትሪ ምክልኻል እቲ ዝለዓለ 

ክብረ ወሰን ኮይኑ ተመዝጊቡ። ንዕኡ ስዒቦም 

ዳዊት ኣስመሮምን ጸጋይ ዘርእዝጊን ካብ 

ኣባሓኒ ተዓዊቶም። 

  ውድድራት ኣትለቲክስ፡ ሎሚ ቀዳም 

ኣብ ሰዓታት ቅድሚ ቀትሪ ኣብ ስታድዩም 

ኣስመራ ናይ መዛዘሚ ውድድራቱ ከካይድ 

እዩ።

ሮናልዶ፡ ካብ ፖርቱጋል ዝወጻሉ ምኽንያታት . . .
ጉዳይ ሮናልዶ፡ ንፖርቱጋል ኣብ ክልተ መቒሉዋ

ክሪስቲያኖ ሮናልዶ፡ ምስ ዓላሚ 

ሃገራዊት ጋንታ ፖርቱጋል ጆርጅ ጀሱስ 

ከምዘይተሰማምዐን ካብታ ጋንታ ምውጽኡን 

ይፍለጥ።

  እዚ ገዲም ተጻዋታይ፡ ድሕሪ’ቲ ጀሱስ፡ 

ረቡዕ ምሸት ዝገበሮ ጋዜጣዊ መግለጺ እዩ 

ካብታ ጋንታ ተኣልዩ።

  ሮናልዶ፡ ስለምንታይ በቲ ጋዜጣዊ መግለጺ 

ዘይተሓጎሰ፡ ዛጊት ኣይተፈልጠን ጸኒሑ። ንሱ 

ኣብ ዘውጸኦ መግለጺ’ውን፡ ግዜኡ ምስ ኣኸለ 

ካብታ ጋንታ ክወጽእ ዝቐሰቦ ምኽንያት 

ክሕብር ምዃኑ እዩ ኣፍሊጡ።

  ጀሱስ፡ ኣብቲ ጋዜጣዊ መግለጺ፡ “ደስ 

ዝበለኒ ክመባጻዕ ይኽእል እየ። ኣነ እየ 

ኣሰልጣኒን ንተጻወትቲ ከምዘይስለፉ ዝሕብርን። 

ተቐያሪ ይገብሮ፣ እንተ ደልየ ን30 ደቓይቕ 

የሰልፎ። ክሪስቲያኖ ኮነ ካልእ ተጻዋታይ 

ሓሳባተይ ኣይቅይሮን እዩ - ብፍጹም። 

ወላ’ውን ፕረዚንደት።” ብምባሉ እዩ፡ ንሮናልዶ 

ኣቖጢዕዎ። 

  እቲ ምኽንያት ከኣ፡ ጀሱስ፡ ቅድሚ’ቲ 

ጋዜጣዊ መግለጺ፡ ኣብ ቅድሚ’ቲ ነቲ ጉዳይ 

ክሽምግል ካብ ፖርቱጋል ናብቲ’ታ ሃገራዊት 

ጋንታ ዓስኪራትሉ ዝነበረት ሃገረ ዴንማርክ 

ዘምርሐ ፕረዚደንት ፈደረሽን ኵዕሶ እግሪ 

ፖርቱጋል፡ ንሮናልዶ ዝኣተወሉ መብጽዓ ካልእ 

ብምንባሩ እዩ። 

  እቲ ዓላሚ፡ ኣብቲ ዝገበርዎ ርክብ፡ ንሮናልዶ 

ሰንበት ንኖርወይ 2ብ1 ኣብ ዝሰዓሩሉ ጸወታ 

ንዝተረፋ 30 ደቓይቕ ከሰልፎ ነብሱ ከወዓዒ’ኳ 

እንተሓበሮ፡ ስለዘይተጠቀመሉ ግና፡ ይቕረታ 

ሓቲትዎ። ክንዮኡ’ውን ኣብ ጋዜጣዊ መግለጺ 

ኣብ ቅድሚ ሓፋሽ ይቕረታ ክሓቶ ተመባጺዑ 

ነይሩ - ሰንበት ጌጋ ከምዝፈጸመ ብምግላጽ። 

  እቲ ምንጪ፡ “ሕሰቦ እሞ፣ ኣሰልጣኒኻ 

ብውልቅኻ ረኺቡ፡ ነገራት ብትኽክል 

ኣየመሓደርኩዎምን፣ ይቕረታ ግበረለይ። ኣብ 

ጋዜጣዊ መግለጺ ድማ፡ ከነጽሮን ይቕረታ 

ክሓትትን እየ። ኣይትሻቐል ኩሉ ክመዓራረ 

እዩ፣ ኢሉካ ከብቅዕ፣ ኣብ ጋዜጣዊ መግለጺ 

ግና፡ ንሱ ኩሉ ከምዝቆጻጸሮን ክሪስቲያኖ፡ 

ተራ - ከምዝኾነ ተጻዋታይ ምዃኑን ክገልጽን፣ 

ብሓቂ ዘቖጥዕ እዩ። በዚ ድማ፡ ሮናልዶ፡ ከይደ 

ኣለኹ፣ እዚ ጥልመት እዩ ኢሉ። እዚ ድማ 

እዩ’ቲ ሓቂ።” ይብል።

  ብዘይካ’ዚ፡ ሮናልዶ፡ ብፍጹም ኣብ ኩሉ 

ግጥማት ክስለፍ ኣይሓተተን። ወላ’ኳ ድሕሪ 

ዋንጫ ዓለም 2026 ጥሮታ ክወጽእ መዲቡ 

እንተነበረ፡ ምስ ፕረዚደንት ፈደረሽን ኵዕሶ 

እግሪ ፖርቱጋልን ዓላሚ ናይታ ጋንታ ጀሱስን 

ብምዝርራብ፡ ክቕጽል ወሲኑ። ኣብቲ ስምምዕ 

ከኣ፡ ኣብዚ ዝካየድ ዘሎ ውድድር ኔሽንስ ሊግ፡ 

ክልተ ርብዒ (2/4) ካብ ግጥማት ናይታ ጋንታ 

ክስለፍ እዩ፡ ብዘይጸገም ተሰማሚዑ። 

  እቲ ጸገም ጆርጅ ምዃኑ ዝገልጽ እቲ 

ምንጪ፡ ፈለማ ኣብ ዝሰዓቡ ክልተ ግጥማት 

ከስለፎ ምዃኑ’ኳ እንተሓበሮ፡ ድሒሩ ግና፡ 

ሓሳቡ ቀይሩ። ሮናልዶ፡ ነብሱ ኣወዓዕዩ 

ብዘይምስላፉ’ውን፡ ‘ውርደት’ ኮይኑ ከምዝስምዖ 

ይግለጽ። 

  ከም ውጽኢቱ፡ ኣብ ክልተ ተኸታተልቲ 

ግጥማት ተቐያሪ ከኸውን ዘይተዋሕጠሉ 

ሮናልዶ፡ በቲ ጥሮታ ከይወጽእን ክሳብ 2027 

ክጻወትን ዝሓተቶ ፈደረሽን ‘ክብረት’ ዝሰኣነ 

ኮይኑ ተሰሚዕዎ - ብመሰረት ጋዜጣ ማርካ።

  በዚ ኮይኑ በቲ፡ እዚ ልዑል ሸፈነ ማዕከናት 

ዜና ረኺቡ ዘሎ ጉዳይ፡ ንፖርቱጋል፡ ብሓፈሻ 

ከኣ፡ ንተኸታተልቲ ኣብ ክልተ ሓሳባት 

መቓቒልዎም ኣሎ። ገለ ወገናትን ደገፍቲን 

ሮናልዶ፡ ንሃገራዊት ጋንታኡ ገዲፉዋ ምኻዱ 

ቅኑዕ ውሳነ ምዃኑ ይገልጹ - ድሕሪ’ቲ ፍርቂ 

ሰዓት ነብሱ ኣወዓዕዩ ክንሱ ዘይምስላፉን 

ኣሰልጣኒኡ ዝሃቦ ጋዜጣዊ መግለጺን። 

  ኣብ 2015 ብዛዕባ ሮናልዶ መጽሓፍ 

ዝሓተመ ፍሉጥ ጋዜጠኛ ጉለም ባለጐ፡ 

“ድሕሪ ዕረፍቲ ነብሱ ከወዓዒ ተሓቲቱ ግና 

ኣይኣተወን። ኣብ ኵዕሶ እግሪ ኣብ ወረቐት 

ዘይሰፈሩ ናይ ክብሪ ሕጊታት ኣለዉ፣ 

ንፐፕ፡ ማራዶን፡ መሲን ሮናልዶን ከምኡ 

ኣይትገብሮምን ኢኻ፣ ሮናልዶ’ውን ንሱ እዩ 

ተራእዩዎ።” ክብል ነቲ ሮናልዶ ከምዝኾነ 

ተጻዋታይ እዩ ዝብል ዘረባ ጀሱስ ከም ዝቃወሞ 

ተዛሪቡ። 

  ገለ ወገናት ድማ፡ ባህሪ ሮናልዶ ስስዐን 

ዘይጽወርን ምዃኑ ብምግላጽ፡ ንተግባራቱ 

ተቓዊሞም።

  እዚ ከምዚ’ሉ እንከሎ፡ ፈደረሽን ኵዕሶ 

እግሪ ናይታ ሃገር፡ ዝመጽእ ሰሙን ንሮናልዶን 

ጀሱስን ብምርካብ፡ ነዚ ነገራት ክፈትሕዎ 

መዲቦም ኣለዉ። ሮናልዶ፡ ኣብ ኣህጕራዊ 

ግጥማት ክቕጽል ዝደልዮ እቲ ፈደረሽን፡ ኣብ 

ዝሓለፉ 23 ዓመታት ብማልያ እናይ ጋንታ 

ዓቢ ተራ ገይሩ ክንሱ፡ ብከምዚ ጥሮታ ክወጽእ 

ድሌቶም ኣይኮነን። 

  ፖርቱጋል፡ ጽባሕ ሰንበት ኣብ ራብዓይ ናይ 

ምድብ ጸወታ ኔሽንስ ሊግ፡ ኣብ ሃገራ ንኖርወይ 

ዓዲማ ክትጻወት እያ።

ማን ሲቲ፡ ‘ይግባይ’ ኢላ
ብ115 ፋይናንስያዊ ጥሕሰት ፕሪመር ሊግ ንነዊሕ ዓመታት ተኸሲሳ ዝጸንሐትን ኣብ ዝሓለፉ 

መዓልታት ‘ገበነኛ’ ምዃና ዝተሓበረትን ማን ሲቲ፡ ትማሊ 2 ጥቅምቲ ‘ይግባይ’ ኢላ።

  ሕጂ’ውን ካብዚ ጉዳይ ‘ንጽህቲ’ ምዃና እትገልጽ ሲቲ፡ እቲ መርማሪ ኮሚሽን ዝሃቦ ውሳነ 

‘ጌጋ’ ምዃኑ ሓቢራ።

  እዚ ጉዳይ፡ ገና ግዜ ክወስድ ምዃኑ እዩ ዝግለጽ።

ፓስካል፡ ዝበለጸ ተጻዋታይ ወርሒ 
መስከረም ተባሂሉ

ብራይተን፡ ‘ሃትሪክ’ ሰሪሓ

ካብ ጸጋም - ዳንክ፡ ሃዝለርን ግሮስን

ኣከፋፋሊ ብራይተን - ፓርካል ግሮስ፡ ናይ 

ወርሒ መስከረም ዝበለጸ ተጻዋታይ ፕሪመር 

ሊግ ተባሂሉ።

  እዚ ወዲ 35 ዓመት ጀርመናዊ፡ 

ኣብቲ ወርሒ ኣብ ሰለስተ ግጥማት፡ ክልተ 

ሸቶታት ኣመዝጊቡን ሰለስተ ናይ ሸቶ 

ቀረባት ገይሩን። በዚ ድማ፡ ንወዲ ጋንታኡ 

ኮስቶላስ፡ በሎሙ ናይ ሃል ሲቲ፡ ኢሳቕን 

ጃኬትን ናይ ሊቨርፑል፡ ሰመንዮ - ማን 

ሲቲ፡ ሻደ - ብሬንትፍሮድ ከምኡ’ውን ቦግለ 

- ሊድስ በሊጹ፡ ንፋልማይ ግዜኡ ነዛ ወርሓዊ 

እትዕድል ሽልማት ተጸዊዑላ። ናይ ፈለማ 

ተጻዋታይ ብራይተን’ውን ኮይኑ።

  ብዘይካ’ዚ፡ ፓስካል፡ ሻዱሻይ ዝዓበየ 

ተጻዋታይ ዝተዓወተላ እዩ - ድሕሪ ፐያርሰን 

ሸሪንግሃምን ኣብ መበል 38 ዓመቶም፡ ሮናልዶ 

ኣብ መበል 37፡ ጂያንፍራንኮ ዞላ ኣብ መበል 

36፡ ከምኡ’ውን ስኮለስ ኣብ መበል 35 ዓመት 

(ብሽዱሽተ ኣዋርሕ ይዓብዮ ነይሩ)።

  ብተወሳኺ፡ ኣሰልጣኒ ብራይተን - ፋቢያን 

ሃዝለርን ‘ዝበለጸ ዓላሚ’ ተባሂሉ፣ ተኸላኻሊ 

ናይዛ ጋንታ ለዊስ ዱንክ ኣብ ልዕሊ ኮቨንትሪ 

ዘመዝገባ ሸቶ ድማ፡ ‘ዝበለጸት ሸቶ’ ተጸዊዓ።

  በዚ ድማ፡ ብራይተን፡ ኣብዛ ወርሒ ካብ 

ዝዕደላ ኣርባዕተ ሽልማት፡ ንሰለስተ ብምዕዋት 

‘ሃትሪክ’ ሰሪሓ።

  ናይቲ ወርሒ ዝበለጸ ሓላዊ ማዕጾ፡ ዳቪድ 

ራያ ናይ ኣርሰናል ተባሂሉ።

ጊኒ ተዓዊታ
ኣብቲ ሃገራዊት ጋንታ ኵዕሶ እግሪ ኤርትራ 

እትርከቦ ምድብ ኣርባዕተ ናይ መጻረዪ ዋንጫ 

ኣፍሪቃ 2027 ዘለዋ ጊኒን ኬንያን፡ ብቕድሚ 

ትማሊ (ሓሙስ) ኣብ ዘካየዳኦ ጸወታ፡ ጊኒ 

ብጸቢብ 1ብ0 ተዓዊታ።

  ኣብ ቀዳማይ ጸወታኣ ብደቡብ ኣፍሪቃ 

2ብ1 ዝተሳዕረት ጊኒ፡ ኣብ መበል 32 ደቒቕ 

ካብ ኣጥቃዓይ ሰርጎ ጉራሲ ብዝረኸበታ ሸቶ 

እያ፡ ንኬንያ ስዒራታ።

  በዚ ውጽኢት፡ ደቡብ ኣፍሪቃ፡ 

ብምሉእ ሽድሽተ ነጥቢ ትመርሕ 

ኣላ። ጊኒ፡ ብሰለስተ ነጥቢ ትስዕባ። 

ኬንያን ኤርትራን፡ ሓሓንቲ ነጥቢ 

ሒዘን ኣለዋ። ኤርትራ ግና፡ ሓሙሽተ 

ዕዳ ሸቶ ስለዘለዋ፡ ራብዐይቲ ትርከብ።

  ኣብዚ ምድብ፡ ኬንያ ብሓባር 

ምስ ኡጋንዳን ታንዛንያን ንዋንጫ ኣፍሪቃ 

2027 ስለእተሰናድኦ፡ ኣብዚ ምድብ ትሕዞ 

ደረጃ ብዘየገድስ፡ ምሕላፋ ርጉጽ እዩ። ከም 

ውጽኢቱ፡ ካብተን ሰለስተ ጋንታታት - ደቡብ 

ኣፍሪቃ፡ ጊኒን ኤርትራን፡ ዝለዓለ ነጥቢ ዘለዋ 

ሓንቲ ጋንታ ጥራይ እያ፡ ካብዚ ምድብ 

ክትሓልፍ።

  ኤርትራ፡ ዝመጽእ ወርሒ ሕዳር፡ ክልተ 

ግዜ ምስ ጊኒ ጸወታ ይጽበያ።

ኢስፒ፡ ንቶረስ ብምትካእ ናብ ሃገራዊት ጋንታ ስጳኛ ተጸምቢሩ
ኣጥቃዓይ ሪያል ማድሪድ - ካርሎስ ኢስፒ፡ ጻውዒት ሃገራዊት ጋንታ ስጳኛ መጺእዎ - ሳላ 

ምውጻእ ፊራን ቶረስ። 

  መዐወቲት ሸቶ ዋንጫ ዓለም 2026 ዘመዝገበ ቶረስ፡ ብሰንኪ ናይ ዓንካር ዓንካሪቶ 

መጉዳእቲ፡ ካብታ ሃገራዊት ጋንታ ክእለ ተቐሲቡ። 

  መተካእታኡ ከኣ፡ ወዲ 21 ዓመት ኢስፒ ተጸዊዑ ኣሎ። ክሳብ ናይ ትሕቲ 21 ዓመት 

ንሃገሩ ዝወከላ ኢስፒ፡ ጻውዒት ዓባይ ሃገራዊት ጋንታ ንፈለማ ግዜኡ ረኺቡ።

መደብ ጸወታመደብ ጸወታ
ሎሚሎሚ

ክሮኤሽያ - እንግሊዝ 7፡00 ድ.ቀ

ስዊዘርላንድ - ስሎቬንያ 9፡45 ድ.ቀ

ስጳኛ - ቸክ ሪፓብሊክ 9፡45 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
መጨረሽታ ፌርማታ ኣውቶቡ ዓዲ ኣቤይቶ 07114040

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ዓዲ ኣቤይቶ 3/10/26

3 ጥቅምቲ 2026 - ገጽ 12መበል 36 ዓመት ቁ.29

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ፑቲን፡ ሃገራት ምዕራብ ንኹነታት ዓለም ከየብእሳኦ የጠንቅቕፕረዚደንት ፈደረሽን ሩስያ ቭላድሚር 
ፑቲን፡ ዓለም ኣብ ሓደገኛ ኩነታት ኣብ 
እትርከበሉ ዘላ እዋን፡ ሃገራት ምዕራብ 
ንኲናት ዩክሬን ኣመኻንየን ነታ ኣካል 
ግዝኣት ሃገሩ ዝኾነት ክፍለ ሃገር 
‘ካሊኒንግራድ’ ብምፍላይ ነቲ ኩነታት 
መሊሰን ከየብእሳኦ ኣጠንቂቑ።
ፈደረሽን ሩስያ፡ ኪዳን ሰሜን ኣትላንቲክ 

(ኔቶ)፡ ነታ ኣካል ግዝኣታ ዝኾነት ክፍለ 
ሃገር ክፈሊ ምስ ዝፍትን፡ ኣብ መኽዘን 
ኣጽዋራታ ዝርከብ ኣሎ ዝበሃል ኣጽዋር 

ክትጥቀመሉ ምዃና ምጥንቃቓ 
ይፍለጥ።
ፕረዚደንት ፑቲን ወሲኹ፡ ኲናት 

ዩክሬን፡ ጸጥታ ሃገሩ ንኸውሕስ 
ተገዲዱ ዝኣተዎ ውግእ ምዃኑ 
ድሕሪ ምሕባር፡ ዘይከም እቲ 
ብተደጋጋሚ ዝሕበር፡ ንዝኾነት 
ኤውሮጳዊት ሃገር ከጥቅዕ መደብ 
ከም ዘይብሉ ኣነጺሩ።

ንሱ ኣስዒቡ፡ ሃገራት ምዕራብ ኣብታ 
ምስ ኣባላት ኔቶ ዝኾና ፖላንድን 
ሊትዋንያን እትዳወብ ካሊኒንግራድ 
ዘየድሊ ተግባራት ምስ ዝፍጽማ ግና፡ 
እቲ ኣብ መኽዘን ኣጽዋራቱ ዝርከብ 
ንዩክሌሳዊ ኣጽዋር ከይተረፈ ኣብ መዓላ 
ከውዕሎ ምዃኑ ኣገንዚቡ።
ሩስያ ካብኣ ብዕጽፊ ምስ ዝዓቢ 

ወተሃደራዊ ኪዳን ክትገጥም ክኸብዳ 
ከም ዝኽእል ዝገለጸ ፕረዚደንት ፑቲን፡ 
ሃገሩ ግን ካብ ዝኾነት ኤውሮጳዊት ሃገር 
ንላዕሊ ዝዛይድ ኣጽዋር ከም እትውንን 
ኣዘኻኺሩ።
ክፍለ ሃገር ካሊኒንግራድ፡ ሓንቲ 

ካብ’ተን ዝዓበያ መደበር ሰራዊት ሩስያ 
ከም ዝኾነት’ዮም ምንጭታት ዝሕብሩ።

ኣመሪካ፡ ነፈርቲ እትስከም መርከብ ናብ ማእከላይ 
ምብራቕ ትልእኽ

ኣመሪካ፡ ነፈርቲ እትስከም ዓርሞሽሽ 
መርከብ ውግእ ዝሓቖፈ ሓድሽ 
ወተሃደራዊ ኣሃዱ ናብ ዞባ ማእከላይ 
ምብራቕ ከም ዝለኣኸት፡ ላዕለዎት ሰበ 
ስልጣን ናይታ ሃገር ሓቢሮም።
እታ ‘ዩ.ኤስ.ኤስ ቲዮዶር ሩዝቨልት’ 

ዝተሰምየት መርከብ ውግእ፡ ዝሓለፈ 
ሰንበት ካብ ኣመሪካ ናብ ዞባ ማእከላይ 

ምብራቕ ክትብገስ እንከላ፡ ልዕሊ ክልተ 
ሽሕ ዝግመቱ ኣባላት ሓይሊ ባሕሪ ከኣ 
ድሕሪ ሓደ መዓልቲ ናብቲ ዞባ ከም 
ዝብገሱ፡ እቶም ሰበ ስልጣን ወሲኾም 
ገሊጾም።
ኣመሪካ፡ ክሳብ ዝመጽእ ሕዳር ኣብ 

ከባቢ ኢራን ገዚፍ ወተሃደራዊ ኣሃዱ ከም 
እተቕውም ድሕሪ ምሕባር፡ እቲ ሕጂ ናብ 

ማእከላይ ምብራቕ ዝለኣኽ ዘሎ ኣሃዱ ከኣ 
ኣካል ናቱ ምዃኑ ኣረዲኣ።
እቶም ሰበ ስልጣን፡ ህላወ ናይቲ 

ግዙፍ ሓይሊ ኣብ ማእከላይ ምብራቕ፡ 
ንወተሃደራዊ ምርጫታት ፕረዚደንት 
ዶናልድ ትራምፕ ኣብ ጉዳይ ኢራን ከም 
ዘዕብዮ’ውን ኣመልኪቶም።
ነቲ ስጕምቲ ዝኾነነት ኢራን፡ ክመጽኣ 

ዝኽእል መጥቃዕቲ ንምምካት ምድላዋታ 
ከም እተስፍሕ ትገልጽ ብምህላዋ፡ 
ቅልውላው ዞባ ማእከላይ ምብራቕ መሊሱ 
ክብእስ ከም ዝኽእል እዩ ዝእመት ዘሎ።
ኢራን፡ ኣብ ልዕሊኣ ተወሳኺ ወተሃደራዊ 

ስጕምቲ ምስ ዝውሰድ፡ ኣቐዲማ 
ዘይተጠቕመትሉ ሓድሽ ዓይነት ኣጽዋር 
ኣብ ጥቕሚ ከም እተውዕል ኣጠንቂቓ 
ኣላ።
እዚ ከምዚ’ሉ እንከሎ፡ ምስ’ዚ ሓድሽ 

ወተሃደራዊ ምንቅስቓሳት ተኣሳሲሩ፡ ዋጋ 
ነዳዲ ካብ’ቲ ዝቐነዮ ክውስኽ ጀሚሩ ከም 
ዘሎ ተገሊጹ።

መጠን ቁጠባዊ ዝቕባበ ጀርመን፡ ፈረንሳን 
ኢጣልያን ወሲኹ

መጠን ቁጠባዊ ዝቕባበ ጀርመን፡ 
ፈረንሳን ኢጣልያን፡ ኣብ ዝሓለፈ 
መስከረም ከም ዝወሰኸ ተሓቢሩ።
በዚ መሰረት፡ ኣብ ጀርመን መጠን 

ቁጠባዊ ዝቕባበ ናብ 3.3 ሚእታዊት 
ከም ዝዓረገ፡ እዚ ድማ ድሕሪ 2023 
እቲ ዝለዓለ መጠን ምዃኑ እዩ 
ዝግለጽ ዘሎ።
ብዘይካ’ዚ፡ ኣብ’ታ ሃገር ኣብ 

ዝሓለፈ ነሓሰ ኣስታት 10 ሚእታዊት 
ዝነበረ ወሰኽ ዋጋ ነዳዲ፡ ኣብ 
ዝሓለፈ መስከረም ናብ ኣስታት 15 
ሚእታዊት ክብ ከም ዝበለ፡ ጸብጻባት 
የመልክቱ።
ኣብ ፈረንሳ’ውን፡ ኣብ ዝሓለፈ 

ነሓሰ ኣስታት 2.4 ሚእታዊት ዝነበረ 
መጠን ዝቕባበ፡ ኣብ መስከረም ናብ 
ልዕሊ 3 ሚእታዊት ከም ዝደየበ፡ ዋጋ 
ነዳዲ ድማ ካብ 10 ሚእታዊት ናብ 
ልዕሊ 21 ሚእታዊት ክብ ከም ዝበለ 
ተፈሊጡ’ሎ።
ብተወሳኺ፡ ኣብ ኢጣልያ’ውን ኣብ 

ዝሓለፈ ነሓሰ ኣስታት 3 ሚእታዊት 
ዝነበረ መጠን ዝቕባበ፡ ኣብ ዝሓለፈ 
ወርሒ ናብ ልዕሊ 4 ሚእታዊት 
ምድያቡ ተሓቢሩ።
ሃገራት ኤውሮጳ፡ በቲ ብደረጃ 

ዓለም ተኸሲቱ ዘሎ ሕጽረት ነዳዲ 
ብኸቢድ ተሃስየን ከም ዘለዋ እዩ 
ዝንገረለን።

ኮንጎ - ቁጽሪ ግዳያት ኢቦላ 4 ሽሕ በጺሑ
ኣብ ዲሞክራሲያዊ ሪፐብሊክ ኮንጎ፡ 

ቁጽሪ ናይ’ቶም ብለበዳ ኢቦላ ዝሞቱ 
ሰባት 4,018 ክበጽሕ እንከሎ፡ ብዝሒ 
ናይ’ቶም በቲ ቫይረስ ዝተለኽፉ ሰባት 
ከኣ ናብ 8,300 ከም ዝደየበ፡ ሚኒስትሪ 
ጥዕና ናይታ ሃገር ትማሊ ዓርቢ ሓቢሩ።
እቲ ለበዳ ኣብ ሸውዓተ ክፍለ ሃገራት 

ዲሞክራሲያዊ ሪፐብሊክ ኮንጎ ከም 
ዝተራእየ ዝገለጸ እቲ ሚኒስትሪ፡ በቲ ለበዳ 
ተለኺፎም ዝነበሩ 2,162 ሰባት ሓውዮም 
ነናብ ቤቶም ከም ዝተፋነዉ ወሲኹ 
ኣነጺሩ።
ይኹን’ምበር፡ ኣህጉራዊ ማሕበር 

ረዲኤት ሕክምና፡ እቲ ብሚኒስትሪ ጥዕና 
ዲሞክራሲያዊ ሪፐብሊክ ኮንጎ ዝተዋህበ 
ንግዳያት ዝምልከት ኣሃዛዊ ጸብጻብ፡ 
ብሰንኪ ኣብ ምክትታል እቲ ሕማም 
ዘሎ ሕጽረታትን ጸጥታዊ ቅልውላው 
እታ ሃገርን፡ ንንኡስ ክፋል ናይቲ ኣብ 
ባይታ ዘሎ ሓቂ ጥራይ ዘመልክት ምዃኑ 
ኣረዲኡ።
እቲ ኣብ ዲሞክራሲያዊ ሪፐብሊክ ኮንጎ 

ኣጋጢሙ ዘሎ ለበዳ ኢቦላ፡ ኣብታ ሃገር 
ክሳብ ሕጂ ካብ ዝተራእዩ ተመሳሰልቲ 
ለበዳታት እቲ ዝዓበየ ኮይኑ፡ ብደረጃ 
ዓለም ከኣ ኣብ ካልኣይ ደረጃ ተሰሪዑ 

ይርከብ።
ካብ 2014 ክሳብ 2016 ኣብ ምዕራብ 

ኣፍሪቃ ዝተኸስተ ለበዳ ኢቦላ፡ ልዕሊ 11 
ሽሕ ሰባት ከም ዝቐዘፈ ናይ ሽዑ ጸብጻባት 
የመልክቱ።

ሰራዊት የመን ኣብ ልዕሊ ሑቲ መጥቃዕቲ የካይድ
ሰራዊት መንግስቲ የመን፡ ንምንቅስቓሳት 

ኣባላት፡ ተሽከርከርትን ወተሃደራዊ 
መሳርያን ዕጡቕ ጉጅለ ሑቲ ዒላማ 
ዝገበረ 20 መጥቃዕትታት ከም ዘካየደ፡ 
ኣፈኛ ናይቲ ሰራዊት ትማሊ ዓርቢ 
ሓቢሩ።
እቲ መጥቃዕቲ፡ ኣብ መንጎ ስዑዲ 

ዓረብን ብኢራን ከም ዝድገፍ ዝንገረሉ 
ሑቲን ዘሎ ግጭት እናጻዕጽዐ ይመጽእ 
ኣብ ዘለወሉ እዋን እዩ ዝካየድ ዘሎ።
ብሰንኪ’ቲ ኣብ መንጎ ክልተኦም ወገናት 

ዝካየድ ዘሎ ግጭት፡ ዛጊት ዓሰርተታት 
ኣሽሓት የመናውያን ካብ መረበቶም 
ክመዛበሉ እንከለዉ፡ ኣብቲ ኣብ መጻብቦ 
ባብ ኤል መንደብ ዘሎ ምንቅስቓስ 
ንግዳውያን መራኽብ ከኣ ጽልዋ ክህልዎ 

ከም ዝኽእል ምንጭታት ይሕብሩ።
በቲ ሓዲሽ መጥቃዕቲ፡ ምስታ 

ስትራተጅያዊት ክፍለ ሃገር ‘ታይዝ’ 
ዝተሓሓዙ 19 ጽርግያታት ምዕጻዎም 
ከኣ፡ ሰበ ስልጣን መንግስቲ ናይታ ሃገር 
ኣፍሊጦም ኣለዉ።

ሑቲ ንክፍለ ሃገር ታይዝ ምስ ዝቆጻጸራ፡ 
ንሰሜናዊ ክፋል የመን ምሉእ ብምሉእ 
ንኽሕዞ ከም እትሕግዞ፡ ከምኡ’ውን ኣብ 
ገማግም ቀይሕ ባሕሪ ዘለዎ ቁጽጽር 
ንኽሕይል ከም እተኽእሎ እዮም 
ክኢላታት ዝሕብሩ።

